
A prupositu di I'OCDE

L'OCDE hé un'organizazione interguvernamentale multidisciplinaria induve i paesi membri integranu in i so
travagli sempre di piu paesi chi un appartenenu a I'organizazione & chi venenu da tutte e regione di u mondu.
Oghje, a missione principale di I'Organizazione hé d'aiuta i guverni a travaglia inseme per un‘ecunumia mundiale
piu forte, piu pulita € piu ghjusta. Cu a so rete di cumitati specializati € di gruppi di travagliu, 'OCDE prupone un
guatru induve i guverni paraguneghjanu e so sperienze pulitiche, cercanu risposte a prublemi cumuni,
identificheghjanu e pratiche bone & accordanu e pulitiche naziunale € internaziunale.

Per piu infurmazione : www.ocde.org.
A prupositu di u Centru per I'imprisariatu, I'Imprese Piccule & Mezane, e regione & e cita (CFE)

Aiutemu l'attori lucali &€ naziunali a libera u putenziale di I'impresarii € di I'imprese piccule &€ mezane a prumove
regione & cita inclusive & durevule, a incuragi a creazione d’'impieghi lucali, &€ & mette in opera pulitiche di u
turisimu adatte.

Piu infurmazione : https://www.oecd.org/fr/cfe/.

Stu libru hé publicatu sottu a a rispunsabilita di u Sicretariu generale di 'OCDE. | paré spartuti € I'argumenti
aduprati qui un rispechjanu forse micca i punti di vista ufficiali di i paesi Membri di 'OCDE.

A publicazione di stu ducumentu he stata auturizata da Lamia Kamal-Chaoui, Direttrice di u Centru per
imprisariatu, e PME, e regione ¢ e cita di 'OCDE.

Stu ducumentu & ogni carta ch'ellu pd cuntene un dice nulla di u statutu di ogni territoriu, di 'auturita di suvranita,
di u tracciatu di e cunfine, di e limite internaziunale, o di u nome di ogni territoriu, cita o regione.

© OECD 2024

L'usu di stu cuntenutu, sia digitale sia stampatu, heé regulatu da e cundizione chi seguitanu
http://www.oecd.org/fr/conditionsdutilisation.

Traduzzione in lingua corsa sottu a a direzzione di a Presidenza di 'Assemblea di Corsica.

Diagnosticu di I'attrattivita di a

Corsicain u novu cuntestu mundiale

Una successione di scosse recente e di cambiamenti strutturali prufondi rimacineghjanu
I'ambiente mundiale, fendu nasce attempu sfide &€ opportunita pe e regione. L’effetti di a crisa
di u COVID-19, e cunseguenze di a guerra di a Russia contr'a I'Ucraina € e grande tendenze
strutturale oghjinche (cum'e@ u cambiamentu climaticu, a mundializazione, a digitalizazione e
I'evuluzione demugrafiche), pruducenu effetti asimetrichi tra i stati, & tra i stati € e regione. A so
purtata € a so estensione dipendenu da e caratteristiche regiunale uniche, é richiedenu risposte
territurializate.

In stu cuntestu, i studii di 'OCDE a scopu di ripensa e pulitiche d'attrattivita regiunale,
cuncentrendusi per ava nantu a e so dimensione altre che finanziarie o fiscale, custituiscenu
una attivita priuritaria di u Cumitatu di e pulitiche di sviluppu regiunale (RDPC) di 'OCDE. U
diagnosticu di l'attrattivita di a Corsica si scrive in stu quatru. Ha per scopu di cuntribui a i
travagli di pruspettiva nantu a a Corsica in u 2050 avviati da I'Assemblea di Corsica,
arrimbendusi a una metudulugia quantitativa € qualitativa pruvata e validata (cu u sustegnu
di I'Unione Auropea — UE in francese), prupunendu un paragone internaziunale cu altre
regione di 'OCDE é di I'UE, isulane in particulare. Stu raportu prupone un’ analisi sintetica di
a situazione oghjinca di l'isula, € di e sfide principale € opportunita per rinfurza a so attrattivita
pressu a i talenti, i visitadori, &€ I'investidori (€ spurtadori), in modu da assicura u so sviluppu
inclusivu é durevule. So parechje e cunsiderazione per I'azzione pubblica chi so pruposte in
stu sensu.

1. A Corsicain u mondu

Sta sezzione vole da una prima idea di a pusizione di a Corsica in u mondu. Un campione di regione isulane auropee
hé statu custituitu cu u scopu di paraguna l'indicatori di l'isula a pettu a e so pare in i duminii essenziali di I'attrattivita,
in particulare in termini ambientali, ecunomichi & sucioculturali. Sti paragoni permettenu di da una prima vista glubale
di e sfide & opportunita per l'attrattivita di a Corsica.

Infugrafia 1. Parte di I’energie
rinnuvevule in a pruduzzione
d’elettricita (%)

Fonte : Electricity Maps (2023)

Infugrafia 2. Tassu di riimpiegu di i
scarti municipali (%)

Fonte : OCDE (2018 & 2020)

In Corsica, a pruduzzione lucale d'energia cumprende fonte
d'energia rinnuvevule € micca rinnuvevule. A parte di I'energie
rinnuvevule he inferiore a quella d’altre isule cun dati paragunevuli.
Centrale termiche chi giranu cu u gasoliu pruducenu piu di un terzu
di I'energia. Ste capacita di pruduzzione di lisula un bastendu
micca pé risponde a linseme di a dumanda energetica, l'isula
importa circa u 30% di a so elettricita da I'ltalia cuntinentale € a
Sardegna, induve l'energie rinnuvevule rapprisentanu solu una
parte di u mistu energeticu (DREAL Corsica, 2022[1]). Sta realita
da qualchi opportunita. A transizione ver’ di e fonte d'energia senza
emissione di carboniu hé una leva d'attrattivita impurtante per fa
vene talenti, visitadori, imprese € investidori. In oltre, I'incertezza di
i prezzi di I'energie fussile hé un argumentu supplementare a favore
di sta transizione, in particulare in u cuntestu isulanu induve a
dipendenza a i trasporti € & i so costi si risente di piu in piu.

A Corsica hé in ritardu assai pé a valurizazione € u trattamentu di i
scarti, cU u tassu piu bassu di riimpiegu di i scarti municipali fra e
regione isulane auropee cunsiderate. E cundizione lugistiche e
ecunomiche custrette per via di l'insularita € a bassa densita
demugrafica cumplicheghjanu a stallazione di sistemi di trascelta
efficaci, cU cunseguenze sanitarie, ambientale & ecunomiche
dannose (discariche salvatiche chi cambianu I'ambienti naturali,
costi supplementari pé a gestione di i scarti : +161% a pettu a a
media in Francia (Auturita di a cuncurrenza, 2020[2]). E pulitiche di
trattamentu anu sceltu i centri di sutterramentu chi un bastanu piu
e necessiteghjanu a spalluzzera di scarti versu u cuntinente,
mentre ch’ellu cresce u costu di u trasportu marittimu. Secondu e
stime, a pruduzzione di scarti nantu a l'isula ha da cresce di 27%
da qui a u 2033 (Cullettivita di Corsica, 2022[3]). Da chi i centri novi
di trascelta & di valurizazione privisti pé u 2025 possinu esse
sfruttati u megliu pussibule, I'organizazione di a trascelta — in
particulare in termini di retale territuriale - deve esse efficente € i
cumpurtamenti di i residenti cum’é quelli di i turisti devenu cambia.
Oghje chi ghje oghje, a pruduzzione di scarti per omu varca di 7%
a media di e zone turistiche francese (ODEM Corsica, 2021[4]). Un
Pianu Territoriale di Privenzione ¢ di Gestione di i Scarti di Corsica
hé in corsu d'approvu.

St'infografiamostra u livellu di svariatezza ecunomica di l'isule
auropee esaminendu a distribuzione di limpiegu in dece settori
ecunomichi!. Solu a Sardegna ¢ a Sicilia varcanu a media auropea,
cid chi mostra a tradiziunale sopraspecializazione ecunomica di
l'isule, spessu in u turisimu € u settore di i servizii, cumpresi quelli
publichi (Ruggieri, Platania e Zarb, 2022[5]) (EPRS, 2016][6]).

1) Agricultura, 2) Industria, 3) Custruzzione, 4) Cummerciu a u detagliu, riparazione, trasportu, alloghju, attivita di servizii alimentari, 5) Infurmazione & cumunicazione, 6)
Attivita finanziarie € d'assicuranza, 7) Attivita immubiliare, 8) Servizii a l'imprese, 9) Amministrazione publica & 10) Altri servizii (OECD, 2016[149]).

Infugrafia 3. Diversificazione
ecunomica di I'isule auropee

Infugrafia 4. Evuluzione di a parte
d'impiegu in l'industrie culturale &
creative (%)

Infugrafia 5. Tassu d’impiegu in Pisule
auropee

Fonte : OCDE a parte da i dati OCDE 2021

L'attivita turistiche so una pussibilita d'internaziunalizazione & di
sviluppu di linfrastrutture (Nowak & Sahli, 2010[7]), eppuru, u
settore he propiu vulnerevule di pettu a e scosse esogene - cum'ella
hé stata dimustrata durante a pandemia di COVID-19 - & p0 arrica
costi ecunomichi, suciali & ambientali. Una pianificazione chi piglia
in contu tutti i risichi deve permette di apprufitta di i vantaghji di
l'attivita turistiche a longu anda. Deve esse accumpagnata da
strategie di sviluppu in laltri settori, per guaranti a resilienza di
l'ecunumia lucale.

L’industrie culturale & creative custituiscenu un veru scopu pé u
benista di e pupulazione lucale € pé u sviluppu ecunomicu
duratoghju di i territori. Accoglienu i mistieri di u sinema, di
'audiovisivu, di a moda & di a criazione, di a musica & di u
spettaculu vivu, di i videoghjochi, di I'edizione, & di I'arte visuale &
I'arte di u campa. In u 2021, a Corsica mustrava a siconda parte a
piu alta d’impieghi in sti settori in Francia, cu 4,5%, subitu daretu a
I'le-de-France (7%). A Cullettivita di Corsica travanza a contu di e
spese culturale per abitante piu alte chée l'altre cullettivita territuriale
di Francia, si spieganu in parte cu un numeru bassu d’abitanti &
cumpetenze culturale piu larghe ché quelle di l'altre rughjone. A
scala lucale, e cumunita d’agglumerazione di Bastia € di u Paese
Aiaccinu, induve campa u 60% di a pupulazione, spendenu fatti
paragoni piu per a cultura ché a media naziunale (Ministeriu di a
Cultura, 2023[7]). SO miraculi I'iniziative culturale lucale, & dinu
prughjetti di strutturazione cullettiva impastati d’identita regiunale,
cum’é a candidatura Bastia-Corsica in quantu capitale europea di
a cultura 2028.

A Corsica mostra u secondu tassu d’impiegu di I'isule europee,
puru prufittendu di u 2ndu tassu di disimpiegu u piu bassu in
Francia (6% in 2023), cio chi a piazza guasi in situazione di pienu
impiegu strutturale. A dinamica ecunomica post-Covid nant’a I'isula
participeghja a fa di I'isula a regione a piu perfurmante di Francia in
termini di criazione d’impieghi. Stu fattu arreca difficulta per parechiji
impiegatori a culma i so bisogni in manu d'opera. In u 2019, 56% di
l'imprese corse spanticanu i so strazi a impiiga, contru a 50% in
Francia (CCIHC, 2020[8]). A l'orizonte 2030, guasi un terzu di
limpieghi cuparti in u 2019 saranu di pettu a difficulta d’'impiega-
una prupurzione superiore assai & a media metrupulitana - é
dumandara particulare d’arrica travagliadori da linfora (France
Stratégie, 2023[9]). In paragone cu u livellu naziunale, a Corsica
pate scarsine specifiche in i settori di a custruzzione ¢ i travagli
publichi, & in u turisimu, in particulare ind’i rispunsevuli & quadri
d’alberghi, caffé é risturanti. Ci tocc’a di chi u tassu d’impiegu altu
ricopre quistione suciale belle macatellate postu chi l'isula hé ancu
a regione a piu povara di Francia, é si pate un shilanciu di stanti tra
i piu alti di u paese.

2. Bussula d'attrattivita

A Corsica si spicca per via di a cunghjunzione d’opportunita significative d'attrattivita, prupizie a un sviluppu
ecunomicu inclusivu a longu anda, & di sfide urgente. A cortu &€ & mezu anda, hé pusiziunata abbastanza bé per fa
vene tantu visitadori ché talenti, chi venenu pé a maio parte da altre regione francese ma ancu da l'internaziunale.
L'isula mostra dino un tassu propiu bassu di partenza di i so abitanti (fora di i studienti). Sti flussi di pupulazione
mettenu in luce carte maestre in termini di qualita di vita a u benefiziu di i so residenti, & chi participeghjanu a fa di
a Corsica a regione di Francia metrupulitana cu u tassu piu altu di crescita demugrafica - malgradu un invechjamentu
accentutatu di a pupulazione(INSEE, 2021[11]). Eppuru, a Corsica deve affrunta sfide maid per fa vene
investimenti, francesi é stranieri, trasfurma u so settore turisticu, riesce a transizione da un mudellu ecunomicu chi
s’arremba a a cunsumazione a via di un mudellu di pruduzzione, & risponde a e mancanze di manudopera di
dumane.

Prima di cunsidera e pussibilita di crescita in quantu a e pulitiche mubilizate € dispunibile per risponde a st'imbusche,
hé impurtante di capisce e forze & e debbulezze di a Corsica in u so pusiziunamentu internaziunale. Per quessa,
I'accostu innuvativu & multidimensiunale di I'OCDE valuteghja l'attrattivita regiunale pigliendu in contu non solu i
fattori ecunomichi, ma piu di 50 indicatori da fa "bussule d'attrattivita regiunale”, chi trattanu 14 dimensione
d'attrattivitd, organizate in sei duminii (Attrattivita ecunomica, Cunnessione, Vantaghji pé i visitadori, Ambiente
naturale, Benista di i residenti, Sfruttera di e terre & Alloghju). L'indicatori pruposti s6 attempu un mezu d'identifica
e priurita per I'azzione e chjave di capiscitura di e scelte da fa. Sta bussula po esse cunsiderata cum'e un strumentu
cuncretu per priuriza, seguita, adatta € valuta e pulitiche d'attrattivita regiunale, prupunendu cusi un accostu
sistemicu & micca cumpartimentatu (OCDE, 2023[14]).

Graficu 1. Bussula d'attrattivita di a Corsica

Interpretazione di a bussula:

e Scalada0 a 200 (200 rapprisenta a regione cu a miglid perfurmanza ; 100 rapprisenta a mediana).

e A mediana per 'UE & u paese hé rapprisintata da a listessa linea nera pichjulata (100).

e U punteghju cumpositu per ogni dimensione hé raprisintatu da un puntu turchinu chi indetta a perfurmanza a pettu a a|
mediana di I'UE & un puntu rossu a pettu a a mediana naziunale.

e Per valuta l'efficenza di l'isula in ogni dimensione, so6 aduprati almenu tré indicatori sfarenti. Per esempiu, in quantu a
I'educazione, si face a sintesi di i risultati di cinque indicatori, cumprese a vicinanza di e scole primarie & secundarie (in|
chilometri) & a parte di studienti internaziunali in a pupulazione studientina di l'insignamentu superiore.

Attrattivita ecunomica L'evuluzione di u Pruduttu Internu Sanu (PIS) & abitante in Corsica hé caratterizata
da un rimpattu accentuatu, postu chi u scartu a pettu a a media di a Francia metrupulitana, fora di I'lsula di Francia,
hé passatu da 18% in u 1996 a 5% in u 2015. In dui decennii, a Corsica ha riduttu cusi di 72% u so ritardu in termini
di pruduzzione di ricchezza a pettu a a Francia pruvinciale (Ispezzione generale di e finanze, 2018[15]). L'ecunumia
di l'isula hé prima caratterizata da u pesu di a funzione publica, chi rapprisenta circa un impiegu salariatu nantu a
cinque, & da un'ecunumia poca diversificata, cum’e parechje isule auropee (Infugrafia 3) (INSEE, 2022[16]). | so tré
settori principali so u turisimu, i cummerci & servizii di vicinanza & u BTP. Messi in cumunu rapprisentanu piu di 50%
di u PIB (fra altru u 31% per u turisimu), € una parte significativa di I'impiegu, cu circa u 14% in u BTP, € u 10% in
u turisimu (Camera di Cummerciu e d'Industria, 2021[17]). Altre filiere so puru in crescita cum'é quella di u digitale
o di I'energie rinnuvevule. In paragone, in Sardegna, a parte di I'impiegu in u settore publicu hé maio dino & u restu
di I'ecunumia propiu terziarizata : circa a meta di I'impiegati travaglia in u settore di « I'altri servizii », € 34% in u
cummerciu € l'alberghi (CRENo0S, 2022[18]). Puru sé appena una piccula parte di a pupulazione corsa
cunsidereghja chi l'isula favurisce a creazione d'imprese, l'isula face prugressi, avvicinendusi da a mediana
auropea, ma ferma a un livellu bellu inferiore a pettu a e regione di a Francia cuntinentale. In termini d'innuvazione,
a Corsica prisenta indicatori propiu sottu a e medie francese € UE pé e dumande di brevetti a abitante, & si
classificheghja ultima in Francia pe e spese di “Ricerca €& Sviluppu” (OCSE, 2018[19]) (CCIHC, 2020[9]). Invece,
I'isula mostra un tassu di disimpiegu piu favurevule ché e so pare auropee € di I'OCDE, & un impiegu tutale chi
cresce a un passu assai piu lestru ché a livellu naziunale (+ 57% contr'a + 19% tra u 1990 € u 2019).

Attichji di i visitadori Muntagna & mezu Mediterraniu, u territoriu di Corsica hé riccu di paisaghiji ct identita
varie, chi cuntribuiscenu a livelli alti di turisimu. A pupularita forte di l'isula si rispechja in un numeru di nuttate é di
letti in i stabilimenti turistichi a abitante, superiore assai a e medie francese, auropee é di I'OCDE. St'attivita
essenziale per I'ecunumia di a Corsica, face teme ding u risicu d'un sfruttamentu sprupusitatu di e so risorse finite,
€ mette in evidenza a necessita di diversifica I'attivita turistiche, € di truva un equilibriu per I'ecunumia corsa aldila
di stu settore. A candidatura di Bastia-Corsica per diventa capitale auropea di a cultura 2028 - ancu s'ella un hé

sbuccata - ha permessu di mette in risaltu u patrimoniu culturale riccu assai di l'isula &€ u dinamisimu di i so attori.

Alloghju € usi di i terreni  Piu di 85% di i terreni corsi so spazii di furesta o ambienti mezi naturali, contr'a
30% in Francia in media, i territorii artificializati rapprisentanu u 3% di i terreni contr'a 5% a u livellu naziunale, é i
territorii agriculi '11% di i terreni, contr'a 51% a livellu naziunale (Ministeru di a Cultura, 2022[20]). D’altronde, a
parte di i spazii custruiti (0,8%), vale a di cu a presenza d’edifizii cuperti, hé piu bassa a pettu a e mediane auropee
(3,13%) e di I'OCDE (1,92%). Eppuru, a cunversione di terre in superfice artificiale tra u 2004 & u 2019 in Corsica
supraneghja appena a mediana di 'UE, ma hé sottu a a mediana francese. Stu indicatore mostra I'effettu di e
custruzzione nantu a I'ambiente & una perdita di risorse in terreni pé altri usi, in particulare l'usu agriculu. E nove
lege chi arriguleghjanu l'artificializazione di i terreni pé u mantenimentu di a biodiversita duverebbenu cuntene sta
tendenza, ma quella si puderebbe quantunque prulunga per via di a crescita di a pupulazione ¢ di l'attivita turistiche
(EY, 2021[21]). Puru cun pochi dati paragunevuli a livellu internaziunale & dispusizioni nantu a l'alloghju, si vede
una mancanza di a pruferta in Corsica.

Qualita di vita In paragone cun l'altre regione di 'OCDE, I'abitanti di a Corsica sprimenu di pit suddisfazzione
pé a so qualita di vita (Gallup?, 2021[22]). Si sentenu piu sicuri & so piu suddisfatti di e pussibilita di fa si rilazione
induv'elli campanu, in parte grazie a un sentimu forte d'appartenenza a u territoriu. Eppuru, ci so sparita forte in
Corsica. Prima in termini di rivenuti, postu chi i 10% di I'abitanti piu ricchi anu un livellu di vita 3,6 volte piu altu ché
i 10% piu mudesti (invece di 3,4 in Francia metrupulitana). A parte di a pupulazione chi campa sottu a u limitu di

2 Gallup World Poll hé un'inchiesta d’opinione mundiale realizata da I'istitutu americanu Gallup, a scopu di furni - ancu & a scala regiunale - dati nantu a 'opinione
€ i cumpurtamenti di e pupulazione in quantu a sugett diversi, incu fra altru a qualita di a vita, u benista, a guvernanza, 'ecunumia, a salute, I'educazione ¢ altri
duminii essenziali. Sti dati so sfruttati da I'organizazione internaziunale, i media € u settore di a ricerca.

pl|Jverté (19,8%) hé piu impurtante dind ché e medie di a Francia metrupulitana (17,63%) € di I'Auropa (17,26%),
mentre chi a vita costa piu caru (INSEE, 2023[23]). In termini d'educazione, l'accessibilitd a e scole materne e
d'educazione primaria hé piu debbule ché in a maiurita di e regione francese (OECD, 2021[24]). In u 2019, a
prupurzione di studienti stranieri era a piu bassa di tutte e regione di Francia metrupulitana (9%), ma piu impurtante
che in I'Azzorre € in Creta (3%), in Sardegna (1,6%) € in Sicilia (1,3%). In quantu a a salute, l'isula cuntava in u
2022, 3,18 medichi per 1000 abitanti, un numeru un pocu piu bassu ché a media di Francia metrupulitana (3,26) €
che a mediana a livellu auropeu (3,90) — cio chi pone sfide di disertificazione medica in rughjoni rurali. In paragone,
i Baliari cuntavanu 5,73 medichi per 1000 abitanti, a Sardegna 5,01, a Sicilia 4,56 € I'Azzorre 3,83. D’altronde, l'isula
conta solu 4 maternita accolte in Bastia, Aiacciu € Portivechju & un so che duie a dispone di un serviziu neonatale;
hé l'unica regione francese a un avé CHU, ublighendu parechji isulani a anda in cuntinente per fa si cura (Yalta
Production, 2023[25]) (CCIHC, 2020[9]). A listessu tempu, a capacita d’accolta pé i vechiji hé duie volte pit debbule
che a livellu naziunale (Cullettivita di Corsica, 2021[26]). Tuttavia, l'isula benefizieghja d’infirmieri numerosi, cu una
densita d'infirmieri liberali guasgi tré volte piu alta a pettu a a media francese (idem).

Cunnessione A Corsica affronta sfide strutturale in u trasportu di bé é di persone, un settore puru essenziale per
fa vene l'investidori € i talenti (OECD, 2023[12]). Malgradu i sforzi accunsentiti, parechji rughjoni mancanu di trasporti
publichi efficaci e regulari, cio chi crea una dipendenza a a vittura (vede piu in la). A tupugrafia & u rilievu di a
Corsica, cum’e a bassa densita di pupulazione, spieganu una parte di e difficulta per mette in piazza & sfrutta un
retale di trasporti in cumunu, in particulare in e zone inchjustrate. L'insularitd € a debbulezza di e cunnessione
interne accrescenu u bisognu di un accessu a una cunnessione fibra a Internet, pé a ghjente € per lI'imprese. Oghje
ghjornu a prupurzione di e case chi anu a fibra he pit bassa ché e medie auropee é di Francia metrupulitana, ma a
cupertura di tuttu u territoriu, privista in u 2023 pé a fibra, grazie a a Delegazione di Servizii Publichi cunclusa cu
SFR da a Cullettivita, hé avviata bé cu 82% di prese stallate (Corsica Fibra, 2023[27]). U livellu d’attrazzera numerica
di e case corse hé sopra a a media cuntinentale, malgradu un rendimentu mediu pit bassu (Cullettivita di Corsica,
2021[28]).

D’altronde, cum'e I'altre regione isulane, a Corsica hé caratterizata da una mancanza di cunnessione diretta cu altri
territorii. Per via di a so insularita, a Corsica dipende di e cunnessione marittime & aerie per scambia cu u fora.
Oghje ci hé sette porti € quattru aeruporti, chi in volu direttu culleganu un numeru criscente di cita & di paesi — 13 in
u 2023 (Cullieret, 2023[29]). U numeru cutidianu di voli accessibili per I'abitanti in vittura in un tempu massimu di 90
minuti ferma assai piu bassu in Corsica che in Francia cuntinentale (51 contr'a 349 in u 2016), ancu s'ellu si po
paraguna a quellu d'altre isule auropee. Una sfida maid per suddisfa i bisogni di i visitadori & di I'imprese hé
linstabilita di i prezzi & lirregularita di a frequenza di i cullegamenti. Pé i residenti, cumpresi i studienti, a sfida
principale hé quella di i prezzi, chi puru s’elli s inquatrati fermanu alti.

Ambiente Appaghjendu una grande ricchezza ambientale chi benefizieghja di dispusitivi numerosi di
prutezzione € una densitd bassa di pupulazione, a Corsica ferma un territoriu sempre priservatu induve i spazii
naturali tenenu una piazza impurtante. E prupurzione di superficie inarburate (51%) é prutette (48%) in Corsica so
sopra a e mediane di 'OCDE (35% & 18%) e di 'UE (31% & 26%). L'isula mantene a so biodiversita in ambienti
naturali svariati : machja, fureste, elpali, petricaghji, prati, zone umide, fiumi € mare. Parechji spazii naturali
assignalati so prutetti da misure regulamentare specifiche. Mantene st’acquisti ambientali hé di primura per sviluppa
€ mantene l'attrattivita a vene di a Corsica per tutte e categurie di publichi da alletta, cumpresa a pupulazione lucale
(OECD, 2023[12]).

3. E pulitiche d’attrattivita

3.1 Cuntestu e tendenze strutturale maio

Da riesce a so transizione versu un'‘ecunumia a bassu carboniu, € resiliente di pettu a i cambiamenti demugrafichi
e climatichi, l'isula deve trafranca I'inciampi ligati @ una pupulazione poca numerosa € a a densita chi ne risulta : 39
abitanti a chm2 contr'a 118 in Francia metrupulitana, € 109 in 'UE. In stu cuntestu, una strategia di nichja pare di
primura per valuriza a longu anda un numeru determinatu di specialita, in particulare a monte di e filiere, per via di
I'attivita di “Ricerca é Sviluppu”. D’altronde, esse un territoriu “chjucu” prisenta certi vantaghji, soprattuttu in quantu
a u livellu di cunnettivita suciale. Di fatti ci si pd esse piu faciule d’identifica I'attori principali &€ di scuntra li, ne porta
a prova u successu ecunomicu di I'lrlanda (OECD, 2023[12]). Per altru, u sentimu forte di l'identita corsa é
d’appartenenza a una cumunita, s'ellu hé assuciatu a una vulinta soda di cuupera, diventa una carta maestra per
incuragi l'abitanti a travaglia inseme pé u sviluppu di u so territoriu (Bourbousson, Furt € Iglesias, 2021[13]).

A qualita di u capitale ambientale di l'isula, u so rimpattu ecunomicu — in termini di PIS, d'impieghi (infugrafia 5),
d’assudera di e filiere — € a so dinamica demugrafica, so fatti evidenti. Tuttavia, sti risultati boni anu da esse prestu
cunfruntati a cambiamenti climatichi & demugrafichi, cu u risicu d’accresce e vulnerabilita esistente, & di accentua e
sparita tra 'omi, i lochi & I'imprese. Vale a di ch’elli richiedenu pulitiche specifiche.

Cambiamentu climaticu

Al di Ia di e so cunseguenze dirette nantu a u benista di e pupulazione lucale, I'effetti di u cambiamentu climaticu
mettenu in periculu i puntelli di I'ecunumia corsa. In primu locu, l'impattu negativu di u cambiamentu climaticu
annantu & l'attrattivita turistica di i territorii, in particulare in I'’Auropa meridiunale, hé messu in luce da parechiji studii
chi facenu osserva calate di frequentazione ligate a variazione climatiche impurtante, a una trafalata di a
biodiversita, a un risicu multiplicatu di fochi, a a vulinta di un piglia piu I'avio, ecc. (Hein, Metzger &€ Moreno, 2009[30])
(Otrachshenko € Nunes, 2021[31]). Ancu I"agricultura hé culpita assai postu chi a pruduttivita &€ a qualita di e culture
dipendenu diretta da a temperatura & da l'acquate. Per esempiu, a sicchia di u 2017 avia fattu cala assai a
pruduzzione di mele, di clementine, d’alive, di castagne € di vinu (Cerema, 2021[32]).

Da chi l'abitanti & I'attori ecunomichi sianu in gradu di fa fronte a ste sfide climatiche, devenu esse prima in capacita
di anticipa le da pudé adatta si dopu € avvia si in casu di bisognu versu attivita piu resiliente e sfrutta i so effetti
benefichi putenziali. Da chi misure d'adattazione apprupiate sianu decise, hé dunque di gran primura chi l'attori
lucali tavessinu dati precisi chi valuteghjinu l'impatti di u cambiamentu climaticu annantu a e sfarente attivita e
territorii di l'isula, & sianu in gradu di ghjuva si di sti dati per I'azzione & a so prumuzione.

L'esempiu di u prugettu ADAPT2CLIMA (Inquatratu 1) hé ghjuvativu. Ha permessu di sviluppa dati territurializati in
guantu a l'impatti di u cambiamentu climaticu annantu a zone é culture specifiche, & d'identifica e megliu misure
d'adattazione. In Corsica, ponu esse mintuvati i diagnostichi di durabilita ch’ella face a Camera di Cummerciu &
d'Industria per l'imprese turistiche, € din0 i so attelli di sensibilizazione a risichi maid diversi ("inundazione,
tecnulogicu ..."). A creazione di a scola d'ingegneri specializata in agrunumia € u cambiamentu climaticu a
I'Universita di Corsica Pasquale Paoli, in u quatru di u prugramma d'Investimentu d'Avene UNITI, arreca una risposta

a i bisogni in cumpetenze richieste per cuncepi € mette in opera a livellu lucale pulitiche d'adattazione.

Inquatratu 1. Assesta u settore agriculu a e cundizione climatiche

Nove
Un esempiu d’attrazzu di valutazione di i risichi é di I'aiutu a a scelta

U prughjettu ADAPT2CLIMA (Accuncera di I'agricultura a i ripari di u cambiu climaticu in Iisule di u Mediterraniu)
2015 — 2020 avia per scopu di capi megliu u cambiu climaticu € i so ripari nant’a I'agricultura in tré isule capifila
di Mediterraniu (Creta, Cicilia & Cipru), per sustene I'agricultori, i capizzoni pulitichi & altri partiti interessati
(agronomi, industria agroalimentaria, cumunita universitaria, ONG) in a pianificazione di 'accuncera a cortu &
a longu anda.

L’Usservatoriu Naziunale d’Atene era u cuurdinatore di u prughjettu, & u Stitutu di Ricerca Agricula di Cipru, u
Stitutu di Biometeurulogia di u Cunsigliu Naziunale di a Ricerca d’ltalia, I'Universita Tennica Naziunale d’Atene,
u Dipartimentu di I’Agricultura, di u Sviluppu Rurale & di a Pesca Mediterranea di a Regione di Cicilia € a
Regione di Creta, i so partenari. U prughjettu hé statu cofinanziatu a un tassu di 60 % da u prugramma LIFE di
I'Unione Europea per 'ambiente € I'azzione per u clima.

U prughjettu ha permessu di sviluppa un’attrazzu d’aiutu di scelta, da pudé vede, cu l'aiutu di carte € di grafichi,
i ripari antivisti di u cambiamentu climaticu pé sei culture specifiche, a dispunibilita di 'acqua & u settore agriculu
in generale. U strumentu cunsente di vistica certe uzzione d’accuncera € cresce a so efficenza € u so tornacontu
per migliura a resilienza di u settore agriculu. Ha aiutatu ad avvia una strategia accuncera di I'agricultura a u
cambiu climaticu in ogni isula, & a so sparghjera.

Fonte : http://www.adapt2clima.eu/

Fora di una pupulazione corsa chi si gode u bineghju d’'un attrazzu di priservazione di 'ambiente hé assai piu
debbule ché a media di I'altre regioni francesi, europee € di TOCDE (Gallup, 2021[19]). Ancu sé€ mancanu i dati
lucali chi ci vole per mette in anda pulitiche d’accuncera efficente, a mancanza di ducumentazione € di sparghjera
di e bone pratiche isulane cuntribuisce a l'insufficiente adattazione di I'isule a u cambiamentu climaticu (Leon et al.,
2022). Invece, esiste in Corsica una varieta d’'innuvazioni cum’é i sistemi d’irrigazione, di recuperazione di u Co2,
ecc. chi puderianu serve da mudellu. A creazione in 2010 da parte di I'Universita di Corsica di a Rete d’Eccellenza
di i Territori Isulani (RETI), chi permette a l'universita isulane di scambia nant’a i prublemi cumuni a i so territori, po
accumpagna a Corsica per incagna i so attrazzi in e rete di spartera internaziunale di sperienze.

Fattafine, u cambiamentu climaticu pd ancu riprisenta un’uppurtunita per avvicina investimenti furesteri (IDE in
francese), in particulare in u settore di I'energie rinnuvevule. Tra u 2004 ¢ u 2021, a parte di I'IDE in I'energie
rinnuvevule in quantu a u tutale di I'IDE ligati a 'energia hé passata da menu di 10 % a guasi 90 % in i paesi di
'OCDE (OECD, 2022). L’IDE riprisentanu dinu 30 % di I'inseme di I'investimenti mundiali in I'energie rinnuvevule.
Per esempiu, in a cuntea di Norrbotten in Svezia, a piu grande infrastrutture eoliche terragne in un locu solu in
Europa, chi cuminciaria e so uperazione in u 2024, hé tenuta da investitori chinesi, americani € alimani (OECD,
2023[34)).

| cambiamenti demugrafichi

In parechje e regione, u declinu demograficu ghja vene realita : 35 % di I'Auropei campanu in una regione chi ha
cunnisciutu una calata di pupulazione tra u 2011 & u 2019 (OECD, 2023[24]). E in u 2050, a pupulazione di guasi
tutte e regione di 'OCDE vole cala. Per via di un bilanciu migratoriu pusitivu, a Corsica oghje chi hé oghje hé a
regione metrupulitana francese induve a pupulazione cresce u piu (INSEE, 2020[35]). Puru, per via chi cresce u
discapitu naturale, a spannera demugrafica vole rallinta forte & vene negativa toccu u 2060 (INSEE, 2022[36]).

A pupulazione chi invechja custituisce un'altra tendenza impurtante chi marcara e decennii a vene. Cacciate e
persone anziane (di 65 anni o piu) duveria cresce in guasi tutte e regione di 'OCDE, € cuncernera quasi quasi u 30
% di a pupulazione di e regione europee fora di e zone metrupulitane da qui a u 2050. In Corsica, sta tendenza sera
assai marcata. In u 2070, a Corsica accugliera a pupulazione piu anziana di e regione metropulitane di Francia (36

% di 65 anni & piu), &€ cunnoscera a calata piu maio di giovani. St'evuluzione demugrafiche averanu ripari di quelli

grandi per a pulitica regiunale, in particulare sfide in quant’a prestazione efficace di servizii & di forza di travagliu
dispunibile. Oghje, a durata media per impiega hé dighja piu longa cheé in Francia metrupulitana (4,1 mesi contr'a
1,7), & so tandu costi in piu per l'imprese (Goodwill, 2019[39]).

Certe strategie accimate ponu participa a cala ste andature demugrafiche € i so riparacci. Mantene i giovani Corsi
e sustene e so cumpetenze hé un altru acchisu per cala u declinu demograficu. | giovani di e regione micca
metrupulitane sO spessu custretti a lascia u territoriu per cuntinua i so studii per via di una varieta di fattori (sianu a
pruferta accademica limitata, a mancanza di svariatezza di filiere, a mancanza d’opportunita prufessiunale, a voglia
di campa una sperienza culturale & d'apertura fora di a so regione di ceppu, ecc.). Hé tandu cusii in Corsica, induve
quelli chi partenu & I'eta di 18 anni so tré volte piu numerosi che quelli chi ci ghjunghjenu a listessa eta, dendu un
colpu a a parte di I'abitanti nativi di l'isula in a so pupulazione piu ché quella di I'altre regioni isulane di u campione
(INSEE, 2020[35]). Un'ufferta diversificata di furmazioni, assestata a u mercatu di u travagliu ughjincu, hé dunque
di primura per mantene i giovani di l'isula, mentre studianu € aldila. E bone pratiche ci so, per indettu I'urganisimu
di furmazione AflOkkat, chi permette in particulare a i giovani di studia novi sughjetti in Corsica (Inquatratu 2).
L'Universita di Corsica Pasquale Paoli s'adatta ancu a i bisogni di u territoriu. Per esempiu, a furmazione « gestione
di i porti di scialu & ambiente », cundutta in cuuperazione tra i gestiunarii di porti isulani, I'Uffiziu di I'Ambiente di a
Corsica (OEC) € a Faculta di Scienze € tenniche di st'universita ha permessu di risponde a i bisogni lucali di gestione
di i porti.

Inquatratu 2. Ritene i ghjovani Corsi cu a furmazione e i mistieri

AflOkkat

St'urganisimu di furmazione creatu in u 2010, chi ha sede in Aiacciu € in Bastia, vole cuntribuisce a u sviluppu
ecunomicu e suciale di u territoriu. Forma piu di 1600 persone a I'annu. U so accostu s’arremba nant’a partenarii
forti cu l'attori privati di u territoriu, chi permettenu di cuncepi furmazioni accunciate a i bisogni lucali di
cumpetenze, d”apprufitta di a sperienza di prufessiunali chi intervenenu d’insignanti, & d’aghjevulisce stazi
d’amparera a i studienti, assudendu a so immersione in I'ambiente prufessiunale & vulendu fa li impiegatoghji.
In stu gruppu in particulare so duie e scole, sustenute da u fondu d'investimentu Femu Qui (vede inquatratu 4),
chi rispondenu a i bisogni d’'impieghera in i mistieri in scarsina di u territoriu :
% ESIA, prupone andature in u settore di u numericu chi offre opportunita maio di travagliu in Corsica, cu
circa 450 posti a affida a toccu 2030. E filiere includenu a prugrammazione, u sviluppu web, l'intelligenza
artificiale, a cibersecurita, I'analisi di dati, u big data, a realta virtuale, I'ughjetti cunnessi, & u disegnu
web. A Corsica manca di sviluppatori & di persone furmate a e tenniche numeriche. Rinfurza a
furmazione in stu duminiu hé un fattore di crescita essenziale per ghjunghje a a massa critica di sapeé fa
chi rendera l'ecosistema lucale d'imprese numeriche piu resiliente. Stu tipu di furmazione cunsente piu
faciule a e startups create in Corsica di mantenesi € di cresce.

« EMMA, a scola di i mistieri di u medicosuciale, prupone furmazione in alternanza a 'ultime tennulugie
da accumpagna e persone in perdita d’autunumia cume i sensori di muvimentu per chjappa subbitu e
cascate o i sistemi di geolocalizazione per facilita i spiazzamenti in sicurezza ¢ I'assistenti virtuali per
awvia e cumunicazioni.

Aprendu novi sbocchi nantu a i mercati isulani, u migliuramentu di a rete di trasporti interni apprufitteria a ste scole
chi strazianu ancu a culma i so effettivi.

Fonte : https://aflokkat.com/

Permette cusi a ghjunta di migranti nati a I'esteru di cumpensa a calata naturale di a pupulazione & po cuntribui a
culma a mancanza di manudopera ch’elle patenu certe prufessione € a frena l'invichjera di a pupulazione isulana
(Burzynski et al., 2018[39]).

Hé cusi chi parechje regione di TOCDE mettenu in anda pulitiche d’attrattivita & d’integrazione chi s’indirizzanu a i
talenti internaziunali (OECD, 2023[12]). Ben ch’ella sia digia abbastanza attrattiva a Corsica pé i Francesi, ha di piu
difficulta per attrae frusteri, masimu quelli qualificati (INSEE, 2020[36]).

Truvemu in e spiegazione date a mancanza di posti adequati, una apertura internaziunale piuttostu debbule — cumu a
facenu vede una manata d’indicatori prisintati in stu ducumentu (IDE, vulumi di I'esportu, prupurzione di i studienti frusteri,
etc...). L'affettu forte per 'identita corsa po purta un doppiu effettu per quelli chi si vulerianu stalla : sia 'anu da vede
cum’é una una difficulta eventuale d’integrazione , sia a u cuntrariu cum’e un fattu favurevule grazia a u dinamisimu
culturale e suciale di e cumunita isulane. L’attori creativi chi presceglienu di solitu e cumunita diversificate € aperte a
l'internaziunale u puderianu forse cunsidera cum’eé un frenu (Florida, 2022[40]).

Sti penseri in quantu a I'opportunita & I'ostaculi ponu ancu esse spartuti da l'investidori di u fora. A cuuperazione di
u settore publicu, masimu a u livellu lucale, cun I'attori di u mondu ecunomicu, po ghjuva assai nantu a stu puntu
participa a e strategie d'attrattivita € d’integrazione di i ghjunghijiticci, in particulare per risponde a a scarsia di
manudopera, € assicurendusi chi e pupulazione lucale ne capiscanu bé a necessita (Tharaux, Shah and Mirel,
forthcoming[41]).

Incuragi u ritornu di i spalluzzati face dind parte di e strategie da piglia in contu pe i territorii chi, cum’e a Corsica,
risentenu una leia forte cu una cumunita. Oghje, solu 16% di i ghjunghjiticci in Corsica so uriginarii di I'isula, contr'a una
mediana di 23% per I'astre regione francese, cid chi mette in evidenza una debbulezza di a regione in quantu a a so
attrattivita pé i Corsi di a spalluzzera (INSEE, 2020[36]). Una difficulta particulare pé i spalluzzati hé I'assenza di un’
infurmazione glubale chi racogli I'inseme di 'impieghi dispunibili in l'isula.

Strategie ci s0 in astro. Lisula di Terra Nova in Canada, per esempiu, ha messu in ballu una campagna « Turnate
a casa 2022 », chi vole a tempu incuragi i talenti lucali chi campanu fora a vulta ind’e elli, a raminta a i residenti e
virtu di u territoriu & a cumpletta I'azzione in anda da attrae € sviluppa I'attivita di marketing a destinazione di i turisti
(Government of Newfoundland and Labrador, 2022[42]). In u quatru di sta campagna, i partenarii industriali ponu
mubiliza un inseme d’arnesi fatti apposta, da sfrutta l'iniziativa.

In Ispagna, u guvernu di Castilla-La Mancia ha lanciatu in u 2017 u prugramma « Ritornu di i Talenti ». Truvemu in
quellu prugramma un situ web di ricerca d’'impieghi, una squadra di mediatori da facilita a vultata &€ suvvenzione a
'imprese chi ricrutanu vultaticci ; suvvenzione per l'inizia di una attivita impresariale ; € un « passaportu di vultata»
chi apre dirittu a una suvvenzione da copre e spese ligate a u tramutu da I'esteru. Tra u lanciamentu & u 2020, 749
personne si so scritte, 332 so vultate cu un impieghu € 18 cu un prugettu impresariale (OECD, 2023[12]) (Volvemos,
2020[43)).

Fatta fine, a Corsica hé caratterizata dind da a debbulezza di u tassu d’impiegu di a pupulazione (84,7% di i 25-54
anni so in impiegu), un casu atipicu a pettu a I'astre regione metrupulitane (90,7% di mediana). Cum’eé mintuvatu in
u schema di sviluppu ecunomicu, d’innuvazione € d’internaziunalizazione (SRDEZ2I), aduttatu da ’Assemblea di
Corsica in u 2016, « ste riserve di manudopera (attivita feminile, attivita in fine di carriera prufessiunale, territorii
tricaticci) custituiscenu putenziali d’iniziative & di criscenza ancu a sfruttd » (Ispezzione generale di e Finanze,
2018[15)).

3.2 Rinfurza i puntelli di I'attrattivita regiunale

Ben ch’elli dipendinu da u cuntestu & ch’elli cambiinu da un paese a I'astru i determinanti di I'attrattivita, 'analisi di
un campione impurtante di regione ha permessu di fa spunta certi punti cumuni tra e regione chi cumpariscenu
cum’e e piu attrattive pé i talenti, l'investidori € i visitadori (graficu 2). In chi modu puntanu nant’a ste leve e pulitiche
avviate per 'attrattivita di a Corsica € cumu cuntribuiscenu dino a risponde a certe difficulta osservate in e pratiche?

Graficu 2. Leve e attrattivita

Fonte : (OECD, 2023}24))

Infrastrutture di trasporti interni

L’attrattivita di e regione dipende a tempu da a so capacita a cunnettassi a u restu di u mondu, € a prupone retali di
trasporti chi permettinu una mubilita interna di i be & di e persone.

Nant'a l'isula, ci s mancanze in l'infrastrutture di trasporti chi cumprumettenu a mubilita, in particulare in i camini di
ferru : difetti di frequenze adequate & di vitezza, territorii ch’un so sirvuti, puru s’é a dumanda hé forte assai, a prova
si n’hé a crescita di u numeru di viaghjadori, duie volte pit numerosi in u 2020 ca in u 2012. (Cerema, 2020[44]).
Pudemu da in esempiu Portivechju, a terza cita di I'isula, spruvista di serviziu ferruviariu & i territorii suligni chi so
sirvuti solu in i lochi longu a e « linee maid ». U retale hé dino tricaticciu per I'integrazione di modi di trasporti astri,
masimu a bissicletta, chi u so trasportu in trenu un he prupostu (ATC/ADEME, 2022[45]), cio chi ristringhje e
pussibilita di mubilita durevule per i viaghjadori € frena I'attrattivita glubale di u retale.

Per via di a mancanza d’ alternative di trasportu & di 'espansione urbana, a dipendenza a a vittura pesa propiu forte
pe i residenti, I'imprese € i visitadori. In media, nant’a 100 persone in eta di conduce, 82 pussedenu una vittura in
Corsica, contr'a 70 in Francia, €, per da un esempiu, 40 in A Reunione (AUE, 2019[46]). In quantu a l'attivi, 86%
piglianu a vittura per anda a travaglia (INSEE, 2021[47]). Sta situazione ha effetti negativi a u livellu suciale,
ambientale € ecunomichu, chi toccanu i residenti quant’é I'imprese € i visitadori.

A perfurmanza di u trasportu stradale, misurata secondu a prupurzione di a pupulazione chi po esse raghjunta in
un raghju di 120 chilometri in 1 ora & mezu per via stradale, hé debbule (47%), assai sottu a e medie di e regione
auropee (78%) & di l'isule auropee (78%) (Cummissione auropea, 2022[48]). A ghjente di i lochi inchjustrati anu un
accessu piu difficiule a i cummerci, a i servizii € a 'impiegu (OECD, 2022[49]) (Geoptis,2023[50]), cun tempi mediani
d’'accessu a linfrastutture piu longhi ca a media di u cuntinente (circa 80 min), masimu pe i licei & l'uspidali
(Cullettivita di Corsica, 2015[51]). Sta situazione pone prublemi d’attrattivita ma dino di parita spaziale € di benista,
cumuni in e regione induve e sparita territuriale, masimu tra lochi urbani € lochi rurali, so impurtante.

Eppo, in u settore di u trasportu, I'isula ha I'emissione di gasi a effettu stufaghju per omu e piu alte di Francia &
superiore a e mediane auropee € di 'OCDE. Per altru, malgradu un tassu riduttu di TVA, i prezzi di i carburanti in
Corsica fermanu piu alti ca in Francia cuntinentale (tra +5 € +15% tra u 2015 € u 2020) (DREAL Corsica, 2022[1])
cio chi penalizeghja e famiglie corse, chi 28% si trovanu in situazione di vulnerabilita energetica per via di i
spiazzamenti (percentuale u piu altu di Francia) (INSEE, 2015[52]). A dipendenza a i trasporti stradali pesa dino
nantu a u sviluppu di I'imprese lucale. A maio parte (41%) di i sopracosti ch’elle supportanu a pettu a quelle di u
cuntinente he attribuita a u tempu di trasportu stradale pit longu in Corsica (2,97ore di media contr'a 0,47ora a
simana per e strade) (Goodwill, 2019[38]). A frequentazione turistica chi accresce a tracarchera di e strade durante
a statina ha gattivi ribatti nant’a I'accettabilita di u turisimu in a pupulazione corsa (CCIHC, 2020[9]).

L’allarghera € u migliuramentu di u retale di i camini di ferru in Corsica custituiscenu dunque un putenziale sicuru di
sviluppu suciale & ecunomicu, ancu in termini d’investimentu. A u cuntrariu di I'astre regione francese, dipoi u 2022,
a Cullettivita di Corsica hé prupietaria di e so infrastrutture di camini di ferru € tene in manu a maestria di a so pulitica
in quellu duminiu. | sforzi fatti da rivituli u sistema di i camini di ferru tandu anu permessu di duppia u trafficu in un
pugnu d’anni, da ghjunghje oghje a 1,4 milione di viaghjadori (Cullettivita di Corsica, 2023[53]). Da rinfurza a so
maestria di a sfruttera di stu retale & da mette in anda una strategia nova di sviluppu di i trasporti in trenu in Corsica
in u quatru di a pulitica d’'intermudalita di i trasporti, a Cullettivitd di Corsica ha decisu di ripiglia a manu nantu a a
gestione di i camini di ferru cu a creazione in u 2023 di un Stabilimentu publicu lucale industriale € cummerciale
(EPIC in francese) (Idem). Li tucchera a valuta e so realizazione in u futuru, pigliendu in contu a prublematica di u
trasportu di i scarti in trenu chi hé privistu, ma un hé ancu a mette in anda (Corte di i Conti , 2021[54]).

Ricchezze naturale € qualita di u quatru di vita

Energie rinnuvevule

A Corsica he scantata da u retale elettricu di u cuntinente, €& ottene a parte maio di a so pruvista elettrica per via
d’'impurtazione & d’energie prudutte in I'isula. (Cummissione di regulazione di I'energia, 2021[55]). Hé dunque
limitata 'autunumia energetica di lisula, € i cambiamenti climatichi aghjustati a I'affullanza turistica anu digia
pruvucatu risichi di tagliature di currente (DREAL Corsica, 2022[1]). In u 2021, e centrale termiche a gasoliu cuprianu
39% di i bisogni in elettricita, e fonte d’energie rinnuvevule 34%, € i culligamenti elettrichi 26% (EDF SEl,
2022[57]).Tandu, circa 80% di I'emissione di gasi a effettu stufaghu in Corsica so6 d’origine energetica (Cummissione
Auropea, 2021[56]).

In sta situazione ci so sfide ma dino opportunita, in u sensu chi u passu ver'di I'energie rinnuvevule po ghjunghje in
furia a risultati perfurmanti per 'ambiente & pé i prezzi, tucchendu diretta a qualita di campa di i residenti, &
I'attrattivita per I'imprese & I'investidori — sempre di pil aperti a tene contu di u riparu di e so attivita nantu a
'ambiente. Al dila di riduce I'emissione di gasi a effettu stufaghju, a crescita di a pruduzzione lucale d’energia
rinnuvevule veneria attempu a migliura 'autunumia energetica di I'isula. Participeria a attenui a precarieta energetica
chi tocca circa 15% di a pupulazione isulana, riducendu i costi ligati a I'importu, & I'effetti di I'instabilita di i prezzi di
i cumbustibuli fussili. Eppo, i visitadori s sensibuli a a qualita di u quatru di vita, masimu a a qualita di I'aria, quandu
I'affullanza turistica stessa da nascita a cunflitti per 'usu di I'elettricita (OECD, 2023[12]).

L’isula s’hé spiccata in a pruduzzione d’energie rinnuvevule tantu a u livellu naziunale ch’a u livellu auropeu per via
di e so fonte sputiche, ma dind cu a prisenza d’attori di a ricerca, messa in risaltu da piattaforme di trasferimentu di
tecnulugie MYRTE & PAGLIA ORBA specializate in I'energia sulare. Nascenu dind in u settore privatu iniziative
nuvatrice, cum’e quella di 'impresa Corstyréne in Aleria chi cu e so stazione d’idrogenu alimentate da una centrale
fotovoltaica pruvede energia verde a i so veiculi, eppo dopu a e cullettivita lucale, a i traspurtadori, & ancu forse a u
settore marittimu.

Da fa, ferma assai da sparghje ‘ssi sforzi. A Cullettivita di Corsica ha cumpetenza pé a pianificazione € e decisione
nantu a I'adopru di e risorse energetiche di l'isula. A revisione fatta da pocu di a so prugrammazione pluriannuale
di I'energia privede chi in u 2028, 74% di u cunsumu di I'energia nantu a l'isula sia cacciatu da fonte rinnuvevule,
per via di una crescita di a pruduzzione lucale & di 'impurtazione di biocarburanti. L’'ogettivu hé di ghjunghje a
I'autunumia energetica toccu u 2050 (Assemblea di Corsica 2023[58]) (EDF SEI, 2022[57]).

E misure priviste in u cartulare Energia € Clima di u Cuntrattu di Pianu Statu-Cullettivita di Corsica (CPER) per
sviluppa é ritene energie rinnuvevule o scarbunate é quelle di u FEDER s0 & una para, cio chi duveria assicura una
bona sinergia di I'investimenti (Cummissione Auropea, 2021[56]) (Cullettivita di Corsica, 2023[59]). A creazione di
un cumitatu « Energia di dumane » assucendu imprese, associ, puteri publichi & accademichi, chi figura in e
ricumandazione di u Pianu di rilanciu ecunomicu pé a Corsica (CCIHC, 2020[9]) puderia facilita a sparghjera di
sperimentazione, di scambii tra attori publichi € privati, a messa in opara di prugetti € di strategie isulane in quellu
duminiu, in particulare da anticipa é risolve e sfide future ligate a i mistieri di I'energie rinnuvevule, identifichendu i
bisogni capunanzu.

A filiera geutermica hé sempre sfruttata pocu in Corsica, malgradu i so vantaghji nutevuli : hé rinnuvevule,
inesauribile & custante, cu un impattu minimu nantu a u paisaghju s’€ no a paragunemu a fonte astre d’energie
rinnuvevule. A scarsia d’ingegneri specializati € di furmazione lucale dedicate cuntribuisce a frena u so sviluppu,
ma nascenu stallazione nove grazia a u sustegnu di a direzzione regiunale corsa di TADEME é di 'Agenza
d’Acconciu durevule, d’Urbanisimu € d’Energia di a Corsica (AUE) chi dipende di a Cullettivita di Corsica, chi finanzia
studii d’eseguibilita prima di stalla a geutermia di superficia o d’aerutermia, &€ a custruzzione di e stallazione per
l'imprese € e cullettivita interessate (ADEME, 2023[60]).

A dispunibilita di e risorse in acqua

L’accessu a I'acqua, minacciatu da u cambiamentu climaticu, hé un puntu maio di a qualita di campa ¢é di I'attrattivita
di un territoriu. A Corsica dispone di e risorse in acqua piu impurtante di tutte I'isule di u Mediterraniu, ma e variazione
secondu e stagione € e differenze geugrafiche di 'acquate rendenu certi lochi piu sensibuli a i tempi di sicchia
(CESECC, 2023[61]). | cunflitti d’'usu chi ponu stalva, cum’é in i settori agriculi € turistichi, puderianu cresce per via
di una dispunibilita sempre piu limitata, cid chi esige una gestione guardinca di a risorsa € una spartera chi deve
esse capita € bé da e sfarente parte interessate (DREAL, 2022[62]). Per esempiu, a cultura di e clementine,
emblematica di lisula, si puderia truva in difficulta postu ch’ella abbisogna acqua in quantita d’istatina, quandu
'acque di e falde so state digia tirate da culture astre cum’é a viticultura &€ da a ghjente.

A e sfide imposte da I'effetti di u cambiamentu climaticu s’aghjunghje a prublematica di u statu di l'infrastrutture
acquaghjole, chi e so perfurmanze so sbilanciate assai in Iisula. Un certu tantu di cumune cunnoscenu perdite
d’acqua chi toccanu in certi casi i 50% di a distribuzione sana (CESECC, 2023[61]). L’esiti in i retali, appaghjati a
cuntadori difettosi, spieganu forse u scartu maid tra certi vulumi d’acqua distribuiti & i volumi fatturati in veru
(Chambre régionale des comptes, 2023[63]). Glubalmente, I'investimenti pé u rinnovu & u sviluppu di l'infrastrutture
un bastanu ancu a pettu a i bisogni (Cullettivita di Corsica, 2022[64]).

U schema d’acconciu idrolicu « Acqua Nostra 2050 » appruntatu da I'Uffiziu d’Ecchippamentu Idrolicu di Corsica
(OEHC) ¢ aduttatu in u 2020 da I'Assemblea di Corsica, ha per scopu di duppia e capacita di riserva di e so opere
ma per u mumentu Un hé finanziatu ca in parte (Camera Regiunale dii Conti, 2023[63]). A tempu, u schema direttore
d’acconciu € di gestione di 'acque 2022-2027 (SDAGE) di a conca di Corsica definisce a pulitica da avvia per fa
pianta a guastera & da migliura a qualita di i corsi d’acqua, piani d’acqua, falde & acqua di u liturale. Per accima sti
ogettivi ambiziosi, u schema integra misure di a regulamentazione naziunale € auropea &€ misure cumplementare
territurializate da mette in anda quandu e misure di a regulamentazione naziunale un so abbastanza efficente. Per
esempiu, ricumanda di mette in anda un studiu da specifica i ripari biulogichi di i buccaghjoli nantu a Pruneddi, &
'azzione da pensa € ingagia per fa li cala, s’@ bisognu ci hé. St'accostu territurializatu permette d’incuragi e
cullettivita & tracumunalita a impignassi in una gestione lucale & efficace di I'acqua in accordu cun l'inseme di e
parte interessate. U Pianu di trasfurmazione & d’investimentu per a Corsica (PTIC), chi ha permessu a firma di un
cuntrattu di prugettu tra u Statu, a Cullettivita di Corsica € 'OEHC da migliura a gestione di 'acqua naturale, puderia
purta risposte in cumplementu.

Malgradu i prugressi, al dila di I'investimenti troppu scarsi, e decisione ligate a a gestione di 'acqua un parenu d’
impigna sempre ogni settore chi ne face usu, cum’e I'agricultura (da vede appruntera di u pianu Acqua Nostra 2050),
u turisimu & a custruzzione (da vede SDGAE). Una cuurdinazione piu stretta tra sti attori he di primura da pude
sparte e pratiche ghjuste, da cuntribui a un cambiamentu di cumpurtamentu € di mudellu in a suceta corsa, € da
integra a ghjuvore a gestione di 'acqua in e strategie d’attrattivita € di sviluppu di l'isula, chi dispone di una spertizia
tecnica, masimu in u duminiu di 'annacquera € di scelta di e culture chi permettenu un usu piu efficente di e risorse
in acqua.

Alloghju accessibile

L’accessu a un alloghju accessibile cundiziuneghja u benista di e pupulazione lucale, € tandu I'attrattivita di u
territoriu pé i talenti (OECD, 2023[12]). Al dila, postu chi I'accessu a i talenti ferma tra I'attichji maio di l'investidori
furesteri in e so scelte d’impiantu, offre alloghji di qualita hé una leva da attrae I'investimenti (OECD, 2023[35]).

In Corsica, malgradu una crescita di u parcu immubiliare sti
pochi decennii, 'accessu a l'alloghju a prezzi accessibili & di
qualita hé un prublema maio. U prezzu di I'affitti & di e vendite
soO fra i piu cari di Francia (infugrafia 6), mentre chi a regione
16 cunnosce a mediana di rivenuti a seconda piu bassa di u paese.
L’affittu misincu mediu hé u secondu piu altu di Francia
metrupulitana (10€/m? per una casa ; 11,36€/m? per un
appartamentu, a pettu a una media naziunale di 8,20€ & 9,38€).
Sti scarti ponenu una sfida vera per I'attrattivita & a fidelizazione
di i talenti sopralocu, mentre chi i prezzi a a cunsumazione s0
dind piu alti ca in cuntinente, fora di I'lsula di Francia (+7%)
(INSEE, 2023[23]). U rurale un hé piu oramai un rifugiu di pettu
a i prezzi, cu una media di I'affitti superiore a a media naziunale.
Tandu, s6 numerosi i residenti di Corsica a di ch’elli un anu
abbastanza soldi da pudé allughja si (Gallup, 2021[22]). Si
spieganu sti prezzi in parte cu a forte attrattivita turistica di I'isula,
a dinamica demugrafica €& a socuncentrazione in
I'agglumerazione urbane. Puru, u prezzu mediu di un terrenu
Fonte - OCDE in dati di I'Observatoire des Territoires 2022 custruibile in Corsica pare una cria menu altu ca u prezzu mediu
in Francia (152,78/m2 vs 194,61/m?) (Solvimo, 2023[65]), ben
ch’ellu sia da mette in pruspettiva stu sciffru cu u livellu di vita
mediu di I'isula, & ch’ellu un rispechja micca di sicuru a realita di
'accessu a l'alloghju, chi dipende pé a maid parte da u prezzu
di i terreni in i lochi d'impiegu € di vita principali.

Infugrafia 6. Affittu per un
appartamentu di u parcu privatu
lucativu

Identificata cum’e una primura (Uffiziu Fundiariu di Corsica — OFC, 2018[66]) a pruduzzione d’alloghji un abbasta
ancu, in particulare per cid chi riguarda l'unita d’alloghju di dimensione ridutta, & I'alloghji suciali (Cerema
Méditerranée, 2018[67]). Sta situazione tocca i coppii giovani € e famiglie pit mudeste & minaccia I'attrattivita di
lisula pe i talenti furesteri, chi n’avera a regione sempre di piu bisognu per risponde a a scarsia di manudopera.
Dapoi u 2021, u numeru a I'annu d’alloghji chi i travagli so principiati so scrisciuti, cu una calata di 28,2% tra u 2022
e u 2023, assai piu forte ca cid ch’eé osservatu a a scala naziunale (-10,5%) (INSEE, 2023[68]). L’evuluzione di e
norme ambientale & tecniche chi reghjenu a custruzzione & 'incertezze chi toccanu I'appruvistera € u ricrutamentu
di persunale, hé una di e spiegazione (al dila di I'incertezze ecunomiche & cunghjunturale chi toccanu ogni regione
(INSEE, 2023[68]). In oltre, fra e custruzzione nove, so scarse quelle chi riguardanu I'agglumerazione di Bastia &
d’Aiacciu duve i bisogni so alti, &€ una parte hé dedicata a e residenze secundarie.

L’ affittera di I'alloghiji liberi o di residenze sicundarie hé una risposta cumplementare a a custruzzione, piu in accordu
cu e sfide oghjinche ligate a u cunsumu di u fundiariu € a I'artificializazione di a terra. In u 2017, 29% di e residenze
eranu dichjarate secundarie (sia tré volte di piu ca a media in Francia pruvinciale) & 37 % di quelle eranu di residenti
isulani (INSEE, 2020[69]). A tempu, sO parechje e prupieta € i terreni chi —in i lochi rurali quant'é urbani — tn anu
nisun prupietariu ufficiale (36% in u 2011), cusi nascenu blucchimi in e transazzione immubiliare, in I'identificazione
e i spartimenti tra I'eredi chi ponu cagiuna alloghji lasciati bioti, &€ impedisce e cumune di ricuvera e case a guaru
senza casalaghju identificatu.

U Gruppamentu d’Interessu Publicu pé a Ricustituzione dii Tituli di prupieta In Corsica (GIRTEC), creatu in u 2007,
ha per scopu d’aiuta a risolve stu disordine fundiariu. Tra u 2009 € u 2021, 5 614 cartulari eranu stati trattati, cu un
numeru di messe in manu mezanu di 430 cartularii a I'annu (Corte di i Conti, 2023[70]). L’abbriu di e lucazione a
cortu anda in i lochi turistichi, avviatu da a cullata di 'ecunumia di piattaforme, accresce u squilibriu nantu a i mercati
lucali di I'alloghju (Ispezzione di e finanze, 2023[71]). Staffitti, chi arrecanu vantaghji a i lucali, & i viaghjadori € a
I'ecusistema turisticu, riducenu attempu a dispunibilita di l'alloghji a 'annu & facenu cresce i prezzi immubiliari
(Cummissione Auropea, 2022[72]).

SO numerose l'auturita lucale ad avé assudatu e rigulamintazione da risponde a sta prublematica, cun pulitiche
cum’e l'impatrunera di terreni da a cumuna di U Mucale da rivende li a prezzi accessibili (sottu a cundizione d’usu)
a residenti, o I'obligu per i prupietarii di be in u centru storicu di Bastia di bilancia e residenze sicundarie in affittu
turisticu cu l'affitta regulare d’alloghji di una superficia para. Nascenu tasse da avvia i rivenuti voltu I'accessu di i
lucali a alloghji accessibili. In Portland, Stati Uniti, una tassa di 2% chi s’appiega a 'ospiti chi adopranu e piattaforme
di lucazione, & spesi di 4% a notte pé e piattaforme, cuntribuiscenu fin’a 2,5 millioni di dollari a u bugettu d’alloghju
di a cita (Ville de Portland, 2018[73]). U Statu di Wasghington privede di permette a e municipalita di crea una tassa
chi finanziaria i costi in capitale € u funziunamentu di i prugrammi d’alloghju accessibili. Puru, ste pulitiche ponu ave
gattive cunseguenze nantu a i circondi a l'intornu di i lochi rigulamintati, purtendu ci per esempiu una crescita di a
dumanda per prupone dopu affitti di stu tippu & tandu una crescita di i prezzi immubiliari (Valentin, 2020[74]).

A prublematica immubiliare hé una di e priurita di a Cullettivita di Corsica. A lotta contru a a speculazione immubiliare
figura in u cartulare « cuesione di i territorii » di u Cuntrattu di Pianu Statu — Cullettivita di Corsica; eccu I'azzione
priviste : riabilitazione d’alloghiji esistenti, di modu a rinfurza I'attrattivita di I'alloghji suciali ; sviluppu & diversificazione
di a pruferta d’alloghji novi, cu a primura di un equilibriu suciale & territuriale per raportu a u rurale; infine, avviera di
studii strategichi & cuntinuazione di u pianu di gestione & di perfurmanza di I'Uffiziu Publicu di I’Alloghju (Culllettivita
di Corsica, 2023[59]).

L’Universita e i studienti furesteri

Accoglie una o parechje universita internaziunale hé una leva maid d’attrattivita € di sviluppu pe e regione. Prima,
quelle chi accoglienu stu tippu d’universita attraenu i talenti, & tandu offrenu a I'investidori guaranzie in quant'a a
dispunibilita di una riserva di travagliadori qualificati (OECD, 2023[12]). Ne s0 dui esempii l'universita di Tromsg, in
Nurvegia € di Lulea, in Svezia, chi fendu vene & furmendu studienti per via di iniziative diverse cum’e I'opportunita
di ricerca, o partenariati cu I'industria anu aiutatu a fa di e so regione scantate centri d’'investimenti & d’innuvazione
(OECD, 2023[35]) ((Hintsala) Longi, Niemel& and Tervonen, 2017[75]). Prupone prugrammi educativi centrati nantu
a u sviluppu a longu anda po permette dino a e regione d’attrae investimenti « verdi ». A scola d’ingigneri specializata
in 'agrunumia € u cambiamentu climaticu mintuvata prima hé dunque un’ andatura astuta. A prisenza di studienti
frusteri rinforza in sé l'attrattivita di i territorii per i studienti stranieri. Porghje una rete di cuntatti chi pd ghjuva a i
talenti stranieri chi cercanu a stabilissi in a regione quand’elli cercanu alloghju, impiegu, etc... Fatta fine, una parte
pit maio di studienti stranieri pd dind cuntribuisce & una ecunumia turistica piu forte, perché prumovenu a l'esteru
u locu induv’ elli stanu, mentre chi amichi & famiglie visiteghjanu a spessu a cita o a regione induv’elli studieghjanu.

S’ella tene solu una universita nantu a u so territoriu a Corsica, I'offerta di furmazione he svariata € i so centri di
ricerca pruducenu cunniscenze fundie € appiegate avviate versu i bisogni di I'attori ecunomichi di u territoriu &
I'ogettivi di sviluppu a longu anda. U centru di ricerca STELLA MARE, per un dettu, seguita ogettivi scentifichi in leia
stretta cun quelli di 'acquacultori € piscadori isulani. U trasferimentu di i sape da I'Universita versu u territoriu isulanu
si face in particulare per via di e Catedre, cum’é a Catedra pluridisciplinaria “Mutazione & Innuvazione Territuriale”.
Eppuru, I'Universita di Corsica prisenta a prupurzione di studienti furesteri piu bassa di e regione di Francia
metrupulitana, ben ch’ella sia impignata in prugrammi di scambii internaziunali chi a leganu a piu di centu stituzione.
E pulitiche a scopu d’aiuta I'universita a fassi valé in un mercatu internaziunale cu assai cuncurrenza € d’ accresce
a parte di studienti furesteri si ponu arrimba a partinariati ct universita straniere, a participazione a retali universitarii
internaziunali, strategie di cumunicazione da attrae i studienti stranieri & opportunita di stazii in imprese lucale.

4. Guvernanza multilivelli e
meccanisimi di cuuperazione

L’attrattivita di un territoriu per I'investidori, i talenti € i visitadori €, al dila, u so sviluppu inclusivu & a longu anda,
dipendenu di a manera chi i so attori & e so stituzione travaglianu inseme da affrunta sfide cumune é crea sinergie
tantu a u livellu lucale ché cu u Statu. In stu cuntestu, hé di primura di studia cu esatezza e strutture di guvernanza
€ i meccanisimi di cuuperazione chi esistenu in i settori essenziali di a Corsica tra stituzione publiche, imprese
private € organizazione di a suceta civile, &€ a capacita di I'attori lucali di suprana i disaccordi € di fa spunta prugetti
novi pé u so territoriu.

Situazione istituziunale di a Corsica

A Corsica ha un sistema di guvernanza unicu in a Republica francese, cu un statutu particulare chi li accorda
cumpetenze allargate in duminii parechji € essenziali in I'azzione per lattrattivita territuriale, cum’@ u sviluppu
ecunomicu, e pulitiche d’alloghju € di fundiariu, a prutezzione di 'ambiente, a cultura, o ancu i trasporti. Sta
specificita he crisciuta quand’ella hé stata istituita a Cullettivita di Corsica in u 2018, cullettivita territuriale unica cun
I'adunita di i dui dipartimenti di prima. A Cullettivita ha un esecutivu &€ un’Assemblea. Dipoi I'elezzione di u 2021, u
prugettu di un’autunumia legislativa & regulamentare hé purtatu da a magiurita territuriale & passa torna pé un
dialogu rinfurzatu cu u piu altu livellu di u Statu. U paré di a Culletivita di Corsica he chi sta evuluzione apreria nove
pussibilita di scioglie i prublemi specifichi di I'isula € di e so imbusche, per un dettu alloghji accessibili, priservazione
di 'ambiente o trasporti publichi.

Unepoche d’isule in Auropa, poche pupulate cum’eé a Corsica, benefizieghjanu di puteri piu larghi (Assemblea di
Corsica, 2023[76]). Hé u casu in particulare in parechji paesi unitarii chi anu sceltu mudalita di dientralizazione
asimetriche, accurdendu puteri allargati a e so regione isulane (Allain-Dupré, Chatry and Moisio, 2020[77]). Cusi ha
datu u Purtugallu un statutu d’autunumia & I'arcipelaghi di I'’Azzore & di Madeira, a Finlanda a lisule Aland & a
Danimarca a l'isule Faroe & a Groenlandia (Mastor, 2021[78]) (OECD, 2020[79]). A Republica francese cuncede
un’ autunumia legislativa @ a Nova Caledonia. Hé da nuta chi nisuna di st’isule € arcipelaghi dispone di un putere
legislativu tutale, u putere legislativu autonumu essendu inquatratu.

S0 parechiji i studii chi discrivenu l'effetti pusitivi di un’ autunumia allargata — capita qui cum’é « u trasferimentu in
parte o tutale di e cumpetenze specifiche nantu a u pianu ecunomicu, suciale, culturale & ambientale » - nantu a
parechji aspetti di u benista di e pupulazione (Battestini and Faure, 2022[80]). A dicentralizazione, in particulare
'autunumia fiscale, permettendu di risponde megliu a e preferenze lucale, prisenteria vantaghji da risponde megliu
a e sparita territuriale, da sustene I'innuvazione di I'imprese chjuche, da incuragi a cullaburazione tra firme & centri
di ricerca, da porghje risposte specifiche a e prublematiche di salute, d’educazione, di sparita di rivenuti & di generu,
0 ancu di qualita di e stituzione. L’effetti un ponu vene subitu subitu, si videranu manu manu i frutti di 'autunumia
(Cullettivita di Corsica, 2022[81]).

E ricerche di 'OCDE nantu a a dicentralizazione finanziaria (a parte di e spese di e cullettivita territuriale tra 'inseme
di e spese publiche) facenu vede, & livellu naziunale, una leia tra livellu di dicentralizazione é livellu di sviluppu
umanu (Infugrafia 7), é tra livellu di dicentralizazione e PIS per abitante (Infugrafia 8). Eppuru, cumu I'anu dimustrata
'inseme di e ricerche dirette da u Cumitatu di e Pulitiche di Sviluppu Regiunale di TOCDE da piu di 20 anni, € da u
so gruppu di sperti nantu a a guvernanza plurilivelli, qualsiasi u gradu di dicentralizazione, u fattore decisivu he in a
qualita di u so funziunamentu in termini di cuerenza tra i sfarenti aspetti di a dicentralizazione (amministrativa,
finanziaria, pulitica) é tra i livelli di guvernu (naziunale, regiunale ¢ lucale) (OECD, 2019[82]).

Infugrafia 7. Leia tra spese di e Infugrafia 8. Leia tra spese di e cullettivita
cullettivita territuriale é indice di territuriale € P.1.S. / abitante (2020)
sviluppu umanu (2020)

Fonte : OECD-UCLG (2022) Synthesis Report of the World Observatory on Subnational Government Finance and Investment (SNG-
WOFI) - www.sng-wofi.org

Per cio chi tocca a e rilazione internaziunale, Iisula ha un postu geugraficu vantaghjosu ma manca sempre di
visibilita & di leie, soprattuttu ecunomiche, cu a Tuscana vicina. Puru, hé bella integrata in certe rete di cuuperazione
tissute cu isule é regione di u Mediterraniu chi anu purtatu a Cullettivita di Corsica a a presidenza, da u 2017 au
2021, di a Cummissione di I'lsule di a Cummissione Intermediterrania di a Cunferenza di e Regione Periferiche &
Marittime (CRPM). L'isula hé dino rapprisintata a u Parlamentu Auropeu, a u Cumitatu di e regione auropee € a u
Cunsigliu Ecunomicu Suciale € Ambientale e dipoi u 2021 dispone ancu di un Centru d’Infurmazione Europe Direct,
chi ha per scopu d’avvicina I'Unione Auropea da i citatini & di prumove a participazione di I'abitanti a i dibattiti nantu
a l'avvene di I'Unione.

E sezzione chi seguitanu piglianu a cura di incalca nant’a unepoche di riescite € sfide maid di a cuuperazione tra e
parte impignate per I'attrattivita internaziunale di a Corsica.

Sfide cumune e sinergie in u settore turisticu

L’attori di u turisimu devenu fa fronte a parechje prublematiche & opportunita ch’ellu ci vole a piglia in manu in modu
cullettivu.

A prima sfida hé a durata media di i sughjorni, chi he scrisciuta di 15% tra u 1995 € u 2015 in a maio parte di i paesi
di u mondu, € in Corsica da 5,7 ghjorni a 4 ghjorni trd u 2018 & u 2021 (Gravari-Barbas, 2021[83]) (ATC, 2022[84]).
Di fatti, e vacanze «in fughjina» (« touch-and-go ») multiplicheghjanu i passi € veni in avio o in batellu & dunque
accrescenu I'emissione di gasi a effettu stufaghju, limitanu a scuperta di a cultura lucale &€ peghjuriscenu a
cuncentrazione spaziale di i turisti. Invece, sughjorni piu longhi ponu permette di scumparte megliu i benefizii
ecunomichi di u turisimu nantu a I'isula, di prumove tradizione € prudutti lucali € di migliura I'accettabilita lucale di
pettu a u turisimu. A campagna di u 2023 fatta da Atout France € i so partenarii incuragisce i visitadori a « Sunnia
in grande, piglia u tempu » da favuriza a so sparghjera nantu a u territoriu naziunale, € da prumove i modi di scuperta
chi si primureghjanu di 'ambiente (Atout France, 2023[85]). In Indunesia, cinque destinazione turistiche dichjarate
priuritarie da u guvernu benefizieghjanu di un sustegnu finanziariu per sviluppa l'infrastrutture, a furmazione di u
persunale, é attivita di prumuzione, affine di riduce a dipendenza a u turisimu in a pruvincia di Bali (Ghosh, 2023[86]).
U studiu cunduttu da I'’Agenza di u Turisimu di Corsica (ATC) nantu a I'accessibilita di i microterritorii, permettera
d’identifica qualesse so e strategie piu efficace per prumove a miglio sparghjera di i turisti nantu a u territoriu isulanu.

He marcatu u turisimu corsu da una stagiunalita statinale forte — per via di I'impurtanza di u turisimu custieru — e di
una cuncentrazione geugrafica di i visitadori. Assucendusi, I'attori di u turisimu corsu duverianu pudé incuragi a
distagiunalizazione prugressiva di a dumanda, digia in anda (ATC, 2022[84]) (Assemblea Naziunale, 2023[87]), &
a migliura a distribuzione di i flussi turistichi in u spaziu. Per esempiu, una cullaburazione stretta tra I'operatori di i
diversi servizii turistichi — alberghi, risturazione, trasporti, ecc... - po cuntribuisce a allunga a stagione turistica, a fa
pruposte di pacchetti tariffarii, per esempiu tra i territorii di u liturale & di muntagna, € facilita 'accessu in linea a a
varieta di pussibilita cum’ella I'ha fatta a Sardegna nantu & una piattaforma tradutta in quattru lingue (OECD,
2023[88]). L'evenimenti culturali € spurtivi so leve di primura per una ripartizione spaziale & stagiunale di i visitadori
piu bilanciata (Quatru 3). A piattaforma « Alentour » di a Banca di i Territorii lanciata in u 2021 custituisce un sforzu
di messa in leia di I'offerte turistiche lucale. Censa € sparghje attivita di scialu — culturale, spurtive, ecc... - cunvite
per a scuperta di territorii novi, soprattuttu fora di stagione. L’ATC dino face a scelta di una cumunicazione adatta a
stu scopu, privilegiendu una diffusione di I'infurmazione nantu a siti fraquintati pocu (&€ di menu nantu a Scandola o
u GR20 per esempiu). Puru, unipochi d’attori di u settore turisticu si lagnanu di 'assenza di cunsultazione capunanzu
nantu a stu puntu.

Inquatratu 3. Opera una miglior’ distribuzione di i flussi turistichi in u tempu é
in u spaziu : acultura é u sport

E ricchezze culturale & patrimuniale custituiscenu una imbusca maid di sviluppu ecunomicu a longu anda di i
territorii, € di benesta di e pupulazione lucale. Cuntribuiscenu a un turisimu piu inclusivu &€ a longu anda,
migliurendu l'attrattivita di lisula fora di stagione, & di i lochi menu cunnisciuti, in un cuntestu induve u
cambiamentu climaticu puderia sminui I'attichju di u turisimu di bagni di statina.

Una maraviglia d’iniziative culturale in lisula, unipochi di prugetti cullettivi cum’é a candidatura Bastia-Corsica
per diventa capitale auropea di a cultura in u 2028, & a parte abbastanza forte di I'impieghu in I'industrie culturale
e creative (da vede infugrafia 4), so testimoni di a vitalita di u settore & di a so strutturazzione prugressiva.
L’opportunita ch’elle rapprisentanu s6 sempre piu ricunnisciute, € so a u centru di cartulari specifichi in prugrammi
di sviluppu diversi (CPER 2021-2027, Pianu d’assestu & di sviluppu durevule di Corsica (PADDUC in francese),
FEDER). U prugettu di Living Lab di 'ATC privede d’integra I'attori di u turisimu lucale, cumprese e startup, da fa
spunta una offerta turistica culturale nova & a longu anda. Finanziata da u Prugramma d’Investimentu d’Avvene
UNITI 2022 di I'Universita, s’arremba a un cumitatu d’orientazione strategica, cumpostu di partenarii lucali &
internaziunali (istituziunali, accademichi, scentifichi & sucioecunomichi). U festivale di a creazione, di a moda &
di u design « Creazione », iniziatu da I'uffizii di turisimu di Bastia, Portivechju, L’Isula & Calvi hé un altru esempiu
di una cuuperazione riisciuta ; cum’é a biennale internaziunale d’arte cuntempurania in Bunifaziu. Puru, u turisimu
culturale richiede una gestione efficace di i spiazzamenti di i visitadori nantu a lisula, cid chi rapprisenta una
sfida per via di u statu oghjincu di u retale di trasporti publichi.

Al di la di i chjassi a pedi, digia cunnisciuti € bé in Corsica (GR20, Mare & Monti, ecc...), u cicloturisimu, chi si
spanna, hé un’altra leva interessante per distribui megliu i flussi di turisti in u spaziu & in u tempu, grazia a una
cullaburazione di I'attori. L'itinerariu di bissicletta A Traversata Maio, purtata da ’'ATC & lanciata in u 2019 prupone
per esempiu 12 tappe tra Cismonte € Pumonti. Stu percorsu si face cunnosce a pocu a pocu. Si puderia pensa
a arrigistra lu nantu a u situ di I'associu naziunale ‘France Vélo tourisme’, chi face valé percorsi € sughjorni,
masimu s’elli so fora di I'alta stagione.

Fonte : (Cullettivita di Corsica, 2023[59]; Cullettivita di Corsica, 2015[89]) ; (Bourbousson, Furt and Iglesias, 2021[13])

In oltre, l'attivita turistiche participeghjanu assai a u riscaldamentu climaticu mentre chi a qualita di 'ambiente

naturale hé una leva putente da attrae i visitadori. Da u settore nascenu I'11% di I'emissione GES di Francia
(ADEME,2021[90]) e di un usu intensivu di risorse naturale cum’e I'acqua. Rivede inseme e pratiche turistiche he
tandu una primura da guaranti a durabilita di u settore. L'uffizii regiunali di turisimu ghjocanu in stu sensu un rollu
maio. Per esempiu, in a pieve svezia di Dalarna, Visit Dalarna ha cuncipitu una strategia nova per u 2030 chi mette
a primura nantu a a durabilita. Fundata nantu a a metudulugia di Global Sustainable Toursim Coucil, una squadra
gualificata realizeghja analisi di durabilita di gratisi di ogni destinazione (municipalita) & di 'imprese turistiche di
modu a da li icumandazione cuncrete per migliura e so perfurmanze ambientale (OECD, 2023[91]).

In Australia, un prugramma di cuurdinazione tramunicipale per u turisimu a longu anda, Managing Local Tourism
Master Class, ha rigiratu a gestione di I'attivita turistica da una logica marketing schietta, attaccata a u settore
privatu, a una riflessione nantu a u rollu di u settore publicu, cum’é gestiunariu di un’attivita turistica durevule. Fattu
di primura pe a Corsica, sta iniziativa ha incuragitu e cullettivita lucale, chi si centranu nantu a astre pulitiche (per
esempiu, a gestione di i scarti), a piglia in contu e tracunnessione di u turisimu & d’astre attivita, € a sviluppa
suluzione in cunseguenza (Dredge, Ford and Whitford, 2011[92]). In Sluvenia, induv’ellu hé crisciutu in cuntinuu u
turisimu sti pochi dece anni, u prugramma di certificazione Green Scheme of Slovenian Tourism (GSST), sviluppatu
a scala naziunale, cuntribuisce a prumove a Sluvenia cum’é destinazione impignata in u turisimu verde & a longu
anda. Da ottene a certificazione I'attori di u turisimu devenu rispetta norme naziunale € internaziunale strette di
turisimu rispunsevule. Un numeru crescente d’attori so labellizati (OECD, 2022[93]). A strategia turistica 2022-28
va per una crescita muderata di u numeru di turisti accolti, & per bilancia i bisogni di i turisti cun quelli di a pupulazione
lucale.

Infine, rinfurza a cullaburazione tra 'attori di u settore po facilita 'accunsentu di a pupulazione lucale per raportu a
u turisimu. Si face sente un veru bisognu di rivede a misura di u « successu » di e destinazione, mentre chi i
fenomeni turistichi francanu per unipochi di Corsi e limite di cid chi omu po accetta. Cunvene d’accurda si nantu a
ogettivi novi & indicatori di u successu di modu a anda al dila di 'ogettivu d’accoglie « di piu », in numeru di visitadori,
e tene contu di 'imbusche ambientale & suciale da chi stu settore evulueghji. Tensione simule ci so in parechje
isule. In i Baliari per un dettu, u turisimu di crucera ha cunnisciutu una crescita forte. Da luttd contru & i gattivi ripari
prudutti, cum’é i danni a I'ecosistemi, a scuntintezza di i residenti lucali, &€ a digradazione di e sperienze turistiche,
u guvernu regiunale ha firmatu un accordu di cinque anni cun I'’Associu internaziunale di e cumpagnie di crucera
(CLIA), appruvatu da 'auturita naziunale, limitendu u numeru di battelli di crucera chi accostanu in u portu di Palma
de Mallorca, iniziativa unica in Spagna (OECD, 2023[94]).

Assicura I'impieghi turistichi « for’di stagione » hé un elementu centrale pé i salariati quant’e per I'impiegadori cum’é
a si prova a fa a sperimentazione di un « CDI stagiunescu » cundutta da qui a pocu in Corsica in un partenariatu
tra a DREETS, I'ATC, TUMIH, a federazione di I'attivita a meza natura, &€ Strada Corsa. Cumunica i risultati ottenuti
per via di I'attivita turistiche permette dind di migliura a so percezzione da I'abitanti. Hé in sta andatura ch’ellu si
scrive u travagliu di valutazione di i flussi iniziatu da I'OEC in u 2019 nantu a certi siti piloti di modu a valuta e so
capacita d’accolta (Cullettivita di Corsica, 2022[95]).

U putenziale di una pruduzzione lucale — soprattuttu alimentare — chi
s’arremba a i retali lucali

Infugrafia 9. Trasportu marittimu di e SO numerose lisule cu una bilancia cummerciale negativa,
merce masimu per via di e so piccule dimensione, di risorse naturale
(raportu scarichera/carichera) tra l'isule limitate, & di una specializazione principale in u settore di u
EU e u restu di u mondu turisimu, cid chi vole di menu pruduzzione di bé. Si po vede cu
linfugrafia 9 chi in u 2021, manc’'una di l'isule cunsiderate
prisentava una bilancia cummerciale pusitiva (calculata a parte
si da u numaru di tunnellate di robba caricata € scaricata). In
particulare, a quantita di robba sbarcata in Corsica ghjunta da
u mondu sanu (Francia cuntinentale cumpresa) per via
marittima era 5,8 volte piu impurtante ca quella imbarcata da
lisula. | dati di 'amministrazione duganale, chi misuranu u
valore munetariu di a robba, cunferma u livellu limitatu di e
surtite di merce in paragone cun lintrate nantu a u territoriu
corsu. In u 2021, u valore di I'impurtazione affaccate da I'infora
— € tandu scacciati i barratti cu a Francia cuntinentale — era 8,4
= volte piu altu ca quellu di e spurtazione, un’andatura chi
& cuntinueghja (Direzzione generale di e Dugane, 2023[96]).

Fonte : OCDE, Eurostat 2021
Unita di misura: 1 000 tonnellata

Sti dati palesanu un’ecunumia isulana girata versu u cunsumu piuttostu ca versu a pruduzzione, fendu cresce cusi
sfide particulare per u sviluppu resiliente di l'isula, masimu in quant’a prudutti agroalimentari (CCIHC, 2020[9]). Puru,
certe isule riescenu a mantene una bilancia cummerciale piu & pro pigliendu u versu di strategie di svariatezze
ecunomiche, favurizendu e spurtazione & migliurendu a so cumpetitivita. Cum’eé mintuvata qui sottu, in Corsica, une
poche di filiere di pruduzzione, masimu in I'agroalimentare, cunnoscenu una bella dinamica & ghjunghjenu a spurta
voltu a a Francia cuntinentale, un pocu di menu versu I'esteru. Sti successi aprenu a strada da equilibra in parte a
bilancia cummerciale di 'isula é rinforzanu a so resilienza ecunomica.

L’isule soO sposte a prezzi piu alti € vulnerevule di pettu a scosse esterne, per via di a so dipendenza a I impurtazione
chi li accorrenu per pruvede a i bisogni di a so pupulazione (INSEE 2023 23) (EPRS 2016 ). In Corsica he una di e
cagione di u scartu di prezzi di 7% a pettu a a Francia pruvinciale, & stu sopracostu vene ancu piu forte pé i prudutti
alimentari (+14% , € tra + 10 & +12 % di scartu pé u latticime, a carne, a frutta & i pustimi) (INSEE 2023 23). Stu
scartu hé ancu duppiatu da u 2015, malgradu una TVA piu bassa in Corsica per cio chi tocca a I'alimentazione
umana (Auturita di a Cuncurrenza, 2020 [98]) . Essendu a Corsica a regione piu povera di a Francia metrupulitana,
cuiso 18,5 % d’abitanti sott'a u zogliu di a puverta, sta situazione hé abbastanza seria. So parechje e ragione da
spiega tamanta sparita di i prezzi, in particulare u prezzu di u trasportu marittimu o aeriu, ubligatoriu, assai piu caru
ca i trasporti stradali o per trenu. In oltre, a compra a l'ingrossu in Corsica hé a straziera, chi so pochi i lochi pe
accanta a robba, cio chi impedisce i magazini di offre di piu riduzzione liate a a compra in quantita. In piu, a forte
dumanda di statina cagiuneghja una sopracapacita di spaziu cum’é di travagliadori, & dunque sopracosti fora di
stagione a contu immubiliare & di manudopera. Infine, u fattu chi certe “conche di vita” cuncentrinu troppu attori di
stu settore po cuntribuisce a i prezzi alti di i prudutti (Auturita di a Cuncurrenza 2020 [98]).

Tra e suluzione, una saria di turna a impianta sopralocu una parte di a pruduzzione, da sminui I'entrata di robba
alimentare € dunque l'intermediarii € i costi. Hé una di e sfide da tratta in cuurdinazione. Mentre ch’elli anu da esse
numerosi i territorii di u mediterraniu a pate sicchine impurtante, a ricchezza idrolica corsa puderia esse sfruttata
megliu per diventa una carta maestra di u sviluppu di I'agricultura isulana.

Puru, da u 2010 sin’a u 2020 u numaru di stallazione d’agricultori hé crisciutu assai (+4.7%) mentre ch’elle calavanu
in altro in Francia metrupulitana (Camera regiunale d’Agricultura, 2021, [1011]). L’accessu a u fundiariu hé un
prublema maiod chi frena a stallazione di giovani agricultori, ben chi I'Uffiziu di sviluppu agriculu é rurale di Corsica
(ODARC) abbia avviatu o accumpagnatu una seria di strumenti impurtanti da parechiji anni, cum’é I'Associ fundiarii
(ODARC 2022 [102]). Ci vulera a maghjera parechje terre per rinfurza a pruduzzione lucale & pruvede a una parte
criscente di i bisogni alimentari di I'isula (€ forse ancu accresce e spurtazione).

He da u 2015 chi a strutturazione di e filiere agricule hé sustinuta da un pianu regiunale 2015-2025 chi TODARC &
u Statu portanu tramindui. Tra i scopi strategichi, ci si tratta di suvranita alimentare (cio chi va inseme cu u scopu di
frina u riparu climaticu di u cunsumu), cu una crescita di a pruduzzione, € pratiche tecniche megliurate. U diagnosticu
territuriale fattu in u 2017 in a pruspettiva di un prugettu alimentare territuriale, mette a palesu parechje opportunita
di travagliu in cullaburazione chi puderia assuda a pruduzione alimentare in l'isula (DRAAF 2017[103)).

D’altronde, ci si puderia fa usu di circuiti cumuni corti cun parpena d’'imaginazione per assuda a cullaburazione tra
pruduttori & associ chi lottanu contru a a precarieta alimentare, chi si pate assai in Corsica. Ci si pensa, per un
dettu, a l'orti di a Muntagna Verde in Strasburgu, struttura nata da a cullaburazione tra a Cita di Strasburgu, certi
associ di u quancianu, & pruduttori agriculi, chi prupone a robba da manghja a prezzi smizati pé e famiglie in
difficultd. Masimu chi, cu una pruduzzione lucale, I'associ ponu racoglie duve i pruduttori robba ch’un s’he pussuta
spachja. In Canada € in Francia a Tablée des Chefs travaglia cun cucinari € pruduttori lucali da chi u soprapiu
alimentarepossa ghjuva a a ghjente vulnerevule.

Assudendu cusi a pruduzzione lucale so parechji I'effetti pusitivi appiccendula cu u turisimu. Bisogna avvia andature
trasversale, assudendu u toccu gastrunomicu di a Corsica, apprufittendu di I'attichju di e so loche agricule chi si
ponu gode in tutte e stagione.

L’investimenti finanziarii da I'esteru

A Corsica ha ricevutu pocu & micca IDE sti pochi anni. Stu deficitu d’attraenza ecunomica hé cunnisciutu tra i territorii
periferichi € isulani (France Stratégie, 2022[104]). | travagli di 'OCDE indettanu l'effetti d’agglumerazione chi
portanu I'IDE a esse cuncentrati assai in unipochi di capilochi. U 10% di i rughjoni chi anu attiratu u piu novi IDE
("greenfield") tra u 2003 & u 2021, anu attiratu in media 700 volte piu investimenti ché u 10% di i rughjoni cu i risultati
piu debbuli, in particulare a Corsica (OECD, 2022[105]).

Al di la di e difficulta d’accessu, forse sara statu u cuntestu puliticu tesu a nuce a a nomina di a Corsica in altrd
(MSC-ECOPA-DMI, 2006[106]). L'isula pate dind di a so poca visibilita per l'investidori stranieri. A riescita di u
sviluppu ecunomicu di a Corsica tene tandu a una apertura piu grande, ammaistrata, di u so territoriu € a a so
prumuzione. Postu ‘ssu cunstatu, I'Agenza di sviluppu ecunomicu di a Corsica (ADEC), ha messu in anda un
cunsigliu strategicu per u sviluppu di l'internaziunalizazione ecunomica di u territoriu (CODITE), chi accoglie regulare
I'attori di I'attrattivita & appronta un pianu in sta materia. Tra i membri di e cummissione d’esportu & attrattivita ci
truvemu a Camera di i Mistieri & di I'Artigianatu di Corsica, I'Uffiziu di i Trasporti di Corsica (OTC), 'OFC, I'Universita
di Corsica € a so Fundazione, I'ATC, un incubatore di start-up (Inizia). A diversita di i settori rapprisintati palesa a
presa in cunsiderazione curretta di tutte e cumpunente di l'attrattivita (OECD, 2023[12]).

L'isula un dispone ancu di marca territuriale a destinazione di l'investidori stranieri chi permetterebbe a I'attori
ecunomichi di l'isula di identifica tutti i vantaghji di u territoriu da valuriza, € d’'impignassi intornu a un prugettu
federatore. Tra quelli vantaghiji figuranu a « zona di sviluppu priuritaria » chi tocca u territoriu sanu, stabulita in u
2019, chi permette a I'imprese chjuche &€ mezane create in Corsica in i settori industriale, cummerciale o artigianale,
di benefizia d’esenzione specifiche. Per esempiu, a regione di A Reunione ha privistu azzione di marketing &
cumunicazione nant'a i dispusitivi d'accumpagnamentu di 'imprese francese € internaziunale da i servizii ducanali
francesi, cio chi illustreghja u fattu chi e Regione isulane prisentanu vantaghji in quantita, da valuriza per interessa
l'investidori (OCDE, 2022[108]).

Postu chi in u cuntestu ughjincu, l'isula interessa pocu I'investidori stranieri, dispusitivi di mubilizazione di u risparmiu
di I'abitanti so propiu utuli per finanzia I'imprese corse € permette u sviluppu ecunomicu di lisula. U fondu
d'investimentu Femu Qui he statu un innuvatore in stu campu (Inquatratu 4).

Di pettu a a mancanza di fondi ch’elli patianu tandu i corsi chi vulianu crea un’ impresa in lisula, stu generu
d’iniziative permette di arrimba si a u patrimoniu naturale, a qualita di a vita € u capitale suciale sodu chi danu a
voglia a a ghjente di sta qui. Stanu be in u filu di i scopi di u PADDUC, chi so di ghjuva si di e risorse identitarie pé
u prugettu di sviluppu & d’'incuragi l'iniziativa privata da sviluppa I'impiegu (Cullettivita di Corsica, 2015 [89]).

Inquatratu 4. Femu Qui

L'impresa regiunale, nata in u 1992, heé u primu fondu d'investimentu corsu. Ha per scopu di da un impulsu a u
sviluppu ecunomicu, di valuriza e risorse € i sapé fa lucali, & di aiuta a a creazione d'impieghi in l'isula, per via
di un sustegnu a I’ imprese chjuche &€ mezane in tutte le so fase di creazione, di sviluppu o di trasmissione, cu
intervenzione in fondi propii, grazia a I'investimenti di i so 5000 arrugati.

In sustegnu a una centinaia d’'imprese corse, Femu Qui ha ghja permessu a creazione di un millaiu d’impieghi,
e d’ assuda ne 1700. U so appoghju a a Brasseria Pietra face parte di e piu belle riescite di u fondu. He da u
2015 chi l'impresa cunnosce una crescita, a marze di a creazione di una suceta di gestione, a prima in Corsica
tandu, chi si chjama Femu Qui Ventures. Accantu a u finanziamentu di 'ecunumia tradiziunale, Femu Qui
investisce oghje in Start Up di u numericu, € in a furmazione in stu settore (Inquatratu 2).

E spurtazione, leve pée u sviluppu lucale

U mercatu internu di a Corsica he strettu strettu. U so putenziale in termini di pupulazione he inferiore assai a a
media di e regione auropee, € ancu piu debbule ché quella di l'isule auropee fora di Francia (Cummissione auropea,
2022[48]). Dunque, a crescita di u settore privatu for'di u turisimu in quelle regione dipende da u sviluppu di e
spurtazione, permettendu cusi a i pruduttori lucali d’allarga u so mercatu € di benefizia di 'ecunumie di scala (EPRS
2016 6). Puru, I'imprese corse esportanu pocu ver di altri paesi, € a Francia cuntinentale rapprisenta dighja un
mercatu di primura per I'imprese isulane, benchi stu tippu di “spurtazione interne" un sia valurizatu cum’é tale in i
dati ecunomichi e finanziarii dispunibili. A Corsica un hé sola in stu casu € l'insularita ha un’influenza negativa in
quanta a perfurmanza a l'esportu di e regione (MSC-ECOPA-DMI, 2006). Aldila di i costi supplementari di u
trasportu di e mercanzie, e difficulta cagiunate da l'insularita per baratta infurmazione furmale € infurmale, a densita
bassa di pupulazione & a cumpusizione di u tissutu ecunomicu corsu, fattu d'imprese chjuche chjuchissime, cun
poche grande imprese da arrimbassi € adunissi intornu a elle, parenu di frena e spurtazione.

Da aiuta l'imprese corse a franca si da sti freni, ci sO unipochi di meccanisimi di cuuperazione chi contribuiscenu a
furni qualchi arnese. Per un dettu a « Team France export », creata in u 2019, chi cuncoglie a Camera di Cummerciu
e d’Industria di Corsica, 'ADEC, Business France & BPI Francia, ha racoltu i bisogni di I’ imprese da fa u so
“Diagnostic Export” ed aiuta le a sviluppa a so strategia in sta materia. Fra I'arnesi d’accumpagnamentu, ci so i
webinarii di prisintazione di i mercati d’avvene, cum’e « u mercatu di u vinu in i Stati Uniti » 0 « i mercati di u vinu in
Giappone, Curea, Taiwan ». SO sempre poche I'imprese chi ci participeghjanu ma ci hé quantunque un slanciu. In
stu dispusitivu, so state 395 I'imprese in u 2020 a benefizia di u so primu accumpagnamentu (cu u primu scontru
un primu appuntamentu di scuperta). In u mentre, 82 imprese anu ricevutu un accumpagnamentu finanziariu direttu
di 'ADEC. Un dispusitivu d’aiuti diretti (“Pattu impresamondu”) permette a ’ADEC d’accumpagna I'imprese corse a
linternaziunale, in particulare quand’elle ricercanu novi mercati a l'infora. Tra I'azzione chi puderebbenu vene
finanziate, ci hé a participazione a salotti internaziunali o in Francia, I'impiegu di stazianti da avvia una missione in
materia d’internaziunalizazione di 'impresa. Da apprufitta di st’aiuti i so prugetti devenu esse cunsiderati cunformi
a i scopi cardinali di u PADDUC é/o di u SRDEII (Cullettivitta di Corsica 2021[109]) , cio chi permette d’assicura un
sviluppu cuerente & durevule. Da cumpensa a poca visibilita di staiuti, una guida sviluppata in u 2021,
cumpagineghja in un solu librettu, tutti i dispusitivi dispunibili oghje (listessa).

Hé verita, e spurtazione corse anu tricatu, ma i successi mostranu ch’elle si ponu sviluppa I'attivita d’esportu in
Corsica, per via di strutture di righjera adatte. | primi settori spurtadori, i settori agriculu & agroalimentare, sapetinu
valuriza sapé fa e prudutti tippichi nustrali, custrui partenariati fruttuosi cun I'attori di a filiera, cun centri di ricerca,
fendu si ricunnosce cun certificati distintivi di qualita o d’origine (ODARC, 2013). Di fatti, a Corsica hé una di e
regione di Francia chi uttense u piu certificati ufficiali di qualita, cu un terzu di tutte e tenute pruviste di labelli di
qualita (labelli, IGP...) & parechje andature di certificazione so in anda (Camera regiunale d’Agricultura di Corsica,
2021 [101]). A vigna, chi spachja for'di 'isula u 65% di a so pruduzzione, fu u primu settore a vince a so AOP
(Appellazione d’ Origine Cuntrullata), a marzé di una cuuperazione tra I'attori di u settore da mette in risaltu a
specificita di l'uvizzi & di u terrame di i so rughjoni, fendu si sente tandu da i puteri publichi (Ispizzione generale di e
finanze, 2018) (ODARC 2021 [111]) . L'AOP anu permesssu di alza u prezzu di u vinu cu a valurizazione di a so
qualita, di sparghje a so fama, € tandu di cumencia a spurta. L’agrumicultura dinu hé un esempiu di successi a
I'esportu. Ci si distingue a Clementina corsa cu u so “Label Rouge” & una “Indication Géographique Protégée”(IGP),
ottenuta in seguitu a a creazione di un Associu pé a Prumuzione € a Difesa di a Clementina di Corsica, chi gestia
u so cartulare IGP, € chi oghje, rapprisenta I'80% di a pruduzzione. A filiera di u pomelo corsu he in pienu sviluppu
ava, cu a parte di I'lGP in crescita (79% di a pruduzzione in u 2021), & una vendita a 97% fora di Corsica. L’'uperata
di I'attori ha permessu di custrui fabbriche per valuriza u fruttame ch’un risponde a e norme di cummercializazione.
Mandati tandu pé ‘sse France da esse trattati, oramai sti prudutti saranu trasfurmati in prudutti a valore aghjuntu
forte : suchju, cunfitture, o frutti cunghjilati pé a risturazione.

A riescita di sti settori palesa quantella hé di primura di cuncoglie I'imprese di listessa filiera da migliura a
cumpetitivita di quelle chi ci si impegnanu. Permette d’uttimiza i costi di pruduzzione € di gestione, di benefizia di
parechje sinergie, masimu pé e cumunicazione, di migliura i costi di trasportu € di lugistica, o di benefizia d’aiuti
publichi & di u travagliu di ricerca € di sviluppu di centri cum’é I'INRAE.

U locu di coworking Campus Plex in Aiacciu, natu da a voglia analoga di cuncoglie in listessu locu imprese corse di

u numericu da ch’elle possanu accima a « massa critica » chi ci vole per travaglia in parechji annant’a prugetti
cumuni € adunisce e forze, scumparte e risorse, cu u scopu di spurta, € ottene finanziamenti firmendusi in Corsica.

Si po vede in a riescita di a brasseria corsa Pietra, in termini d’esportu, cum’ella po pruspera un’impresa fendu di u
so sapé fa e di a so identita regiunale un capitale. Si fece ricunnosce a brasseria cu un pruduttu innuvativu, chi
cuntene un cumpunente emblematicu di I'identita di i so lochi: a biera cu a pisticcina, buschendu si finanziamenti
publichi & privati impurtanti (Inquatratu 4). Sta scelta strategica ha datu a Pietra un’identita di marca distintiva, &
fattu vende sprupositi a I'infora. Mentre chi in u 2000 a suceta vindia u 75% di a so pruduzzione in Corsica, oghje e
vendite in Cuntinente rapprisentanu piu di 50%. Ava, Pietra si diversificheghja cumprendu imprese anziane cum’e
a distilleria L.N. Mattei € attraversu una strategia d’'innuvazione dinamica assai.

Guvernanza di i piani d’investimentu

Orienta I'investimenti publichi a pro di a Corsica ver'di scopi priuritarii di sviluppu territuriale chi racugliessinu un
cunsensu puliticu a livellu lucale, regiunale & naziunale, deve guaranti un sviluppu territuriale piu equilibratu & fa un
usu piu efficente di e risorse finanziarie. Sarrimanenti i dui piani d’investimentu eccezziunali messi in opera in
Corsica, sottumessi a modi di guvernanza differenti, sin’ad ava anu pruduttu solu una parte di i risultati aspittati.

U Pianu Eccezziunale d’'Investimentu (PEI) hé spuntatu a scopu di mette fine a u sottusviluppu ecunomicu, suciale,
e di l'infrastrutture di a Corsica a u principiu di 'anni 2000. Era rettu in accordu tra u Statu € a Cullettivita di Corsica
attraversu u cumitatu regiunale di prugrammazione di I'aiuti (Corepa). Ancu s’ella fu ricunnisciuta a qualita di sta
guvernanza da a Corte di i Conti, hé sempre cuntrastata a so efficenza (Corte di i Conti 2023 [701]) (Prima Ministra
2023 [113]) (Presidente di u Cunsigliu Esecutivu di Corsica 2023 [112]). A Corte di i Conti ha indettatu e difficulta &
truva ci un cunsensu, cid chi ebbe per cunseguenze di finanzia prugetti menu strategichi a preghjudiziu d’altri piu
ambiziosi, in particulare in u settore di 'ambiente. S d’accunsentu I'attori in a so svariatezza a di chi senza un
guatru preliminare precisu, € senza scopi chjari definiti capunanzu, si strazia a valuta i prugetti cun rigore.

Da avvia investimenti strutturanti, u guvernu scelse un rigiru naziunale dettu Pianu di Trasfurmazione &
d’'Investimentu pé a Corsica (PTIC) chi ha pigliatu a seguita di u PEI a cunta da u 2021. Chi a Cullettivita un fussi
assuciata a i cuntrasti cun I'inseme cumunale a l'inizia di a prugrammazione fu criticatu assai. Per un dettu, chi a
Cullettivita un sia parte limiterebbe a capacita di a CdC a apprunta &€ mette in opera a so strategia territuriale. Tandu
a stallazione di un cumitatu di seguitera, annunziata da u Statu, cuncugliendu a paru Prifettu, Cullettivitta, cumune
e EPCI benefiziarii di cuntratti di prugettu, puderebbe migliura a situazione.

Pare di fa casu di ste primure u novu Cuntrattu di Pianu Statu-Cullettivita di Corsica 2021-2027 (CPER) chi he
sempre in discussione, pruvendu di cuurdina I'azzione di parechji livelli di guvernu. Prupone a pruspettiva di una
miglior’ articulazione di I'impegni tra u Statu, a Cullettivita & I'auturita lucale. | cuntrasti ingiru @ u CPER s0 stati
schjariti da un diagnosticu appruntatu da a Cullettivita di Corsica in u quatru di u prugramma auropeu FEDER. Stu
diagnosticu he arrimbatu a una rivista ducumentale di i fogli di strada & schema di settori, aduttati da 'Assemblea
di Corsica & dinu a cuntribuzione di I'attori di u territoriu, racolte in parechji attelli di travagliu. Cusi fendu si pobbe
identifica piu faciule i prugetti adatti a i bisogni di I'isula & chi possanu aiuta u rinforzu mutuale di i risultati di 'azzione
diverse e di i finanziamenti. Per un dettu, u CPER Corsica duveria cuntribui a a strategia ricumandata da I'ATC pé
a prumuzione di un turisimu durevule, chi incuragisca una ripartizione di a stagione turistica in u tempu.

Si cuntrasta spessu, cum’elli ne testimunieghjanu i parechiji studii di casu di TOCDE, a puntu di a manera di reghje
i piani d'investimenti strutturanti, chi hé essenziale per l'attrattivita di a regione. L’ « Asgiu pé a Ripresa ¢ a
Resilienza (FRR) », cumpunente maid di u pianu di rilancia auropeu « next generation EU » hé criticatu assai da
parechji guverni regiunali auropei chi u stimanu troppu centralizatu, troppu a pro di una righjera naziunale & scapitu
di prugrammi regiunali esistenti (OECD 2023 881) In Irlanda a revisione di u pianu Naziunale pé u 2040 lascia pensa
a un’evuluzione cuntraria. Da bilancia I'attrattivita di e regione irlandese ci si cunsiglia di pensa altrimente i modi di
guvernu in parechiji livelli, incalchendu nant’a u dialogu € u rinforzu di e capacita di I'attori infranaziunali a a scala
bona (OECD 2023 114). Ci vole una cuurdinazione efficente tra tutti i livelli di guvernu & capacita sode di e strutture
infranaziunale, da fa di I'attrattivita un prugettu cumunu, limita a cumpetizione dannosa tra di regione, € mubiliza
investimenti publichi impurtanti. A ricumandazione di 'OCDE pé una spesa publica efficente tra e parechje scale di
guvernu prupone orientazione nant’a stu puntu (OCDE, 2014 , 115). A guida pratica pé a messa in opera di i cunsigli
di u raportu di TOCDE in quant’a l'internaziunalizazione é I'attrattivita di e regione francese prupone dinu parechji
arnesi pratichi, cum’é una cartugrafia istituziunale & u schjarimentu a una para di e sfide rilative a un modu di
guvernu nant’a parechiji livelli (OCDE 2022 [108]). Ste precunizazione anu datu u filu di i travagli cumparativi di

I'OCDE & una pruposta di fogliu di strada pé una guvernanza multilivelli di e pulitiche d’attrattivita regiunale ( OCDE

2023 [12]).

Perimetri inadequati € mancanza di cuuperazione in senu a
I'intercummunalita

Dipoi u 2017 a Corsica vene divisa in 19 stabulimenti publichi di cuuperazione tracumunale (EPCI in francese) duie
essendu cumunita d’agglumerazione (CA) € 17 cumunita di cumune (CC). In parechji casi, u so perimetru un
currisponde micca a conche di vita, cum’elle vensenu definite da 'INSEE per identifica i territorii apprupriati per
I'accessibilita di i servizii € infrastrutture d’ogni ghjornu, chi sd 15 in Corsica in u 2022 : 2 so urbane, 3 so rurale di
u suburbanu, € 10 so rurale a e larghe di e cita (INSEE 2023).

Graficu 3 : Perimetru di I'intercumunalita ( @ manu manca) e di e conche di vita
(a manu diritta) in Corsica.

Type de bassin de vie Ci sO in u circondu di e CA : Cumunita
':J":";;j“':::’:'é"“*”““""e d’agglumerazione di Bastia (CAB) &€ Cumunita
B rural non périurbain d’agglumerazione di I'Aiaccinu (CAPA) e conche

di vita chi trapassanu u perimetru di
I'intercummunalita. Per indettu, ci so tré quarti di
I'attivi in u CC Celavu-Prunelli chi travaglianu a
l'infora, € pé u piu in Aiacciu (dice 'INSEE 2018).
A raziunalita di u perimetru di a CAPA he in
quistione. Hé listessa per cio chitocca a e CC di
Capicorsu, Marana Golu, Castagniccia Casinca,
induve piu d'un attivu nant’a 2 travaglia fora di a
so zona di residenza (idem) & pe a maio parte in
u perimetru bastiacciu € di a so cumunita
d’agglumerazione. A u Centru di Corsica u
territoriu di a CC Pasquale Paoli, rurale pé u piu,
un currisponde nemmenu a a so conca di vita
(Corte di i Conti, 2023 [118]). A maid parte di u
so territoriu s’'incagna in a conca di vita di Corti,
chi face parte di a CC di Centru Corsica.

bu Castellu

% i dt
Alta Rocca
Taravo #

Fonte : (INSEE, 2018(115)) ; (INSEE, 2023(1141).

© IGN - Insee 2018

Ordunque, u scartu tra e cunfine amministrative di 'EPCI € e conche di vite ponu pone prublema, soprattuttu a contu
di pianificazione, d’investimentu, di servizii cumpartimentati & di cuudinazione di I'attivita ecunomiche, suciale,
culturale, noce a a participazione citatina in a vita pulitica lucale & fa nasce cumpetizione tra EPCI, a risicu di
accresce e sparita.

EPCI chi serianu a a scala bona ponu fa cala e sparita di rivenuti tra di e cumune, € permette a i so abitanti di
apprufitta di i vantaghji d’ogni cumuna. Stu mudellu torna a asseri a natura prima di I'intercumunalita, cum’é “spaziu
di sulidarita“, a scopu di fa nasce “un prugettu cumunu di sviluppu € d’accuncera di u spaziu“ (Corte di i Conti, 2005
[119]). In u nordu di a Svezia e municipalita rurale di Pajala & Overtonera avvionu u prugettu ‘Hej Hemby’, & scopu
di riduce a mancanza d’alloghji, fendu a leia tra casalaghji, cumpratori & pighjunanti (OECD 2023 [35]), in un cuntestu
induve assai case so disbitate. U prugettu finanziatu da a regione Norbotten (Cunsigliu di a Cuntea di Norbotten) &
a banca lucale Sparkbanken Nord hé destinatu dinu a prumove e municipalita & offre a pussibilita di pruva a campa
in sti rughjoni pochi pupulati durante sei mesi. Si puderia cusi sfrutta in cumplementarita i vantaghji € e sfide di e
cumune vicine di Bastia cu a cumuna centru € rinfurza u putere d’attrattivita per I'investidori (per indettu grazia a a
leia tra u fundiariu dispunibile € u fattu ch’ellu ci sia un portu), i talenti (per via di e strategie scumpartute di I'alloghji
e dil'animazione culturale), & i visitadori (u Cunsigliu di I'’Auropa, 2010 [120]). Puru, in parechji EPCI a cullaburazione
tra di cumune, s’avvieghja « a minima » & un nasce nisun prugettu cumunu di territoriu ufficiale (Dice a Corte di i
Conti in u 2023). Mezi d’Incuragimentu a cuupera tra di cumune ci so, cum’e l'aiuti magiurati per 'EPCI chi anu un
Pianu Lucale d’Urbanisimu tracumunale, ma di fatti un funzionanu micca.

Ma|lgradu impetti usservati, prugressi ci so, a pettu a i dicennii scorsi quandu certe cumunita campavanu in valle
scantate. Per esempiu, a CAB ha pussutu allarga u dispusitivu naziunale « Territorii d’Industria », chi ha per scopu
d’appuntilla a riindustrializazione, di rughjoni rurali in particulare (dice 'OECD, 2023), a a CC vicina, quella di Marana
Golu, chi accoglie parechje imprese, per incuragi u sviluppu ecunomicu generale, da u circondu intercumunale in
da. U successu di sta andatura chi sbucco nant'a u finanziamentu di 16 imprese pé u muntame di i so prugetti,
mostra quant’ella hé piu efficente I'operata, cu a scumpartera di i scopi & di i tornaconti. H& da mintuva una
specificita corsa in quant’a e cumune « a duie facce » chi leganu certi paesi di u retrurughjone cu e so marine. Stu
caratteru doppiu « mare € monti » chi appiccia lochi rurali cun lochi piu urbanizati, in particulare nant'a a costa, si
prisenta cum’é una « fusione di cumune a e larghe ». Seria assinnatu di fa usu di ste leie da assuda ‘sse
tracumunalita “tra calzu & magliolu”. Hé u casu di Grussettu & Prugna, chi per quantu ella fussi ligata a a stazione
balnearia turistica di Purtichju, un entre micca in u perimetru di a CAPA. Eppuru seria un ‘opportunita a pro di a
Cumunita ch’ella cupressi tutti i territorii di residenza, d’attivita ecunomiche, d’asgi & di turisimu chi so
interdipendenti. Sta « realita piccia » palesa chi parechje cumune a I'arice di u mare so spartute tra lochi muntagnoli
e lochi custieri. Di fatti 71 di e 98 cumune rette da a « Lege Liturale » s0 ancu rette da a “lege Muntagna”, cio chi
favurisce e sinergie tra sti tippi di territorii (per un dettu in quantu a a pruferta turistica), patti & cundizioni ch’elli un
si cuntradicanu i dui dispusitivi tra di elli.

5. Riassuntu : Puntelli per I’azzione
publica e esempii internaziunali

St'ultima sezzione prupone qualchi ragiunata di primura, nantu a a basa di I'analisi fatte prima, da nutrisce I'andatura
pruspettiva avviata da I'Assemblea di Corsica. Suggerisce acchisi di riflessione a l'attori publichi per adatta si a e
mutazione in anda, in modu dinamicu quant’é pussibule, & per assuda l'attrattivita inclusiva & durevule di l'isula, per
l'investidori, i talenti & i visitadori. A prublematica di 'accessu a un alloghju currettu hé cruciale, 'avemu detta prima,
€ ne dipendenu assai I'attrattivita di I'isula & certi punti accustati qui sottu.

X/
L X4

L’imbusche di I’adattazione a u cambiamentu climaticu, di a riduzzione di ’emissione é di a distruzzione
di Pecusistemi devenu diventa una parte piu strutturale di e strategie di sviluppu regiunale. Parechje
iniziative, publiche o private ch’elle sianu, so spuntate in I'isula. Si pd mintuva, per esempiu, l'investimenti di a
brasseria Pietra per riduce e so emissione di CO2 & u so cunsumu d'acqua € d'energia, cum'e
I'accumpagnamentu prupostu da a CCl di Corsica a I'alberghi € i risturanti per adupra u Fondu Turisimu Durevule
da finanzia azzione in leia cu u risparu di I'energia € di I'acqua, a valurizazione di i scarti, u freddu cummerciale,
e cetera. A prumuzione di I”Ecolabel Européen” purtatu da I'ATC pressu a l'attori di I'alloghju turisticu isulanu &
l'accumpagnamentu di gratisi prupostu in cullaborazione cun 'ADEME a via di a certificazione he una altra
andatura adatta. Puru, u caratteru strutturante di a transizione verde chi hé una necessita un pare ancu di basta
per incuragisce € sustene tutti I'attori. H& dunque di primura assai chi sta andatura pruspettiva avviata da
I'Assemblea di Corsica possa vistiga parechji scenari d"avveni pussibuli" per sviluppa un pianu d'azzione a a
scala di a Corsica, in leia cu i rughjoni di l'isula, € dinu cun regione mediterranie vicine, u Statu € I'UE. Da stu
versu "sistemicu"” si po tandu prupone un scagnu unicu per l'azzione a pro di I'ambiente, purghjendu un accessu
semplice & trasparente a I'infurmazione nant'a e previsione eculogiche, e furmazione dispunibule, cum'e tutti
l'aiuti finanziarii & I'incuragimenti (finanziarii, regulamentari, ecc.) dispunibuli da chi ogni attore publicu o privatu
possa adupra li. Un strumentu di valutazione € di seguitera puderia esse appicciatu a stu dispusitivu.

Schjarisce u postu chi u turisimu duverebbe occupa in I'ecunumia corsa. In Corsica ne simu a vole & Un
vole in quant'a u turisimu. Ben’ch'ella sia necessaria di assicura chi stu settore centrale fermi campatoghju, i
ripari dannosi di I'attivita turistica in parechiji aspetti sucioecunomichi & ambientali s6 sempre di piu custatati &
cuntrastati. Bisogna tandu di definisce in modu piu trasparente a strategia turistica di a Cullettivita di Corsica
d’'include e decisione chi ne risultanu in e pulitiche di sviluppu regiunale, d’arbitra cumu si deve i prezzi di
l'accessu, a diversificazione di e pratiche € di i lochi turistichi & u sustegnu a l'attori esistenti. Deve intervene
ava stu cambiamentu di mudellu postu chi I'effetti di u cambiamientu climaticu minaccianu oramai a durabilita
di u settore. Vanu inseme a riflessione nant'a a piazza di u turisimu & a necessita di riflette a a diversificazione
ecunomica di l'isula. Sta riflessione deve assucia attori lucali di u turisimu, da ch’elli possanu avvia a so
transizione ver di altre attivita & micca diventa ostaculi a st'evuluzione.

Esempii internaziunali : SO parechiji i territorii & dipende da u turisimu & chi volenu diversifica a so ecunumia,
masimu dopu messa a palesu cu a pandemia di u COVID19 a vulnerabilita di u settore di pettu a e crise. Pé ‘ssi
Baliari, induve u turisimu rapprisenta piu di 40% di u PIB, u guvernu regiunale ha vutatu in u 2020 un Pattu pé
a riattivazione ecunomica € suciale € a diversificazione di l'isule di i Baliari (OCDE, 2023). Tra e misure decise
ci hé a prumuzione di u settore audiuvisivu. A Cummissione di u Filmu di I'lsule di i Baliari, retta da u Dipartimentu
di a Cultura di u guvernu regiunale, s’impegna per da un impulsu a a crescita di l'industria sinematugrafica lucale
€ aiuta e so imprese audiuvisive a apre si a I'internaziunale. Per indettu, hé in anda a custruzzione di studio. A
regione di I'Algarve in Purtugallu ha sviluppatu anch’ella u pianu d'azzione "Diversifica I'Algarve 2030" cu u
scopu di piazza sta regione in modu resiliente in settori novi cum'é u benista € a salute, u turisimu di natura, a
tecnulugia, i settori creativi, € ancu i servizii a pro di I'anziani (a "silver economy") (OECD, 2023). In modu simule,
u guvernu di Belize ha presu misure per turna a orienta a so ecunumia € a so strategia per attira I'lDEver'di altri
settori ché u turisimu, cum’e 'agroalimentare, a trasfurmazione di i prudutti agriculi, I'ecunumia detta « turchina
» (pesca € acquacultura) o ancu l'esternalizazione di i prucessi di gestione in I'imprese (BPO) (Caon, 2021).
L'agroalimentare e a trasfurmazione di i prudutti agriculi so cunsiderati dinu cum'e settori “a I'aggrottu” da
l'agenza lucale di prumuzione di l'investimentu di Santa Lucia, Invest Saint Lucia (Stessu).

Un modu di prumove a diversificazione ecunomica hé di assuda a leia tra u turisimu é altri settori, da chi a
dumanda in u settore turisticu appia una funzione di multiplicatore. Per esempiu, da prumove i ligami tra u

turisimu & I'agricultura, I'auturita Giamaicane anu messu in anda a piattaforma in linea Agri-linkages Exchange
(ALEX), chi permette a l'alberghi di cumpra diretta robba a i pruduttori lucali. Si pd adupra tale tecnulugie di
l'infurmazione € di a cumunicazione per mette in leia a dumanda di I'alberghi in prudutti lucali cu i furnidori di u
territoriu (Fondu Munetariu Internaziunale, 2021).

Migliura l'accessu a i trasporti publichi, epicentru di 'imbusche di I'attrattivita € di u sviluppu inclusivu &
durevule di l'isula. Stu scopu ha un’impurtanza fundamentale, datu u so rollu centrale per altri scopi di primura,
cum’é I'accessu a I'educazione € l'attrattivita di e furmazione, una miglio distribuzione di u turisimu nantu a u
territoriu, a riduzzione di a mancanza di manudopera, l'interessu di l'investidori & a salvezza di u clima. Sta
ambizione pone ancu a quistione essenziale di a cuurdinazione tra e cumune. Oghje, a Cullettivita di Corsica hé
prupietaria di e so infrastrutture ferruviarie & tene a maestria di a so pulitica in stu duminiu. Altre entita entrenu
in a gestione di l'infrastrutture & di i trasporti, cum'e OTC, I'EPIC Camini di Ferru € a Direzzione Generale di
I’Assestu di u Territoriu di a Cullettivita di Corsica. Da accresce I'efficenza di a so azzione, hé racumandata di
stabilisce un’andatura strutturata da specifica i rolli € rispunsabilita di ogni entita. St'andatura duverebbe favuri
a spartera di e risorse & una pianificazione territuriale piu sistemica. Accresce a pruferta di trasporti publichi
deve esse accumpagnata da a primura di rende i servizii pit eculogichi. In attesa d'una migliuranza significativa
di i trasporti publichi, iniziative di cunvitturera, cum'é quelle messe in anda da pocu da a CAPA per via di u fondu
verde, ponu esse sustinute € allargate, arrimbate a e valutazione chi a CAPA ha da cunduce dopu compiu u
sperimentu.

Avuri a cuurdinazione di P’attori publichi a a scala ghjusta. U sintimu identitariu hé un sintimu piu che
scumpartutu in l'isula € puru un pare di purta a cuuperazione spuntanee tra di I'attori, masimu pé e cumune,
ancu puru fendu parte d’'intercumunalita. A Cullettivita di Corsica puderia piglia parechje misure per da un
impulsu, prima per revisa e cunfine di 'EPCI per accuncialle a a realita di e conche di vita. Ancu un essendu a
Cullettivita di Corsica cumpetente da istituziunaliza sti perimetri, si puderia arrimba a a sperienza d’altre regione
di paesi unitarii, attempu pé incuragi a cuuperazione tra e cumune chi facenu parte di un stessu territoriu
sucioecunomicu, da chi sta cuuperazione sbocchi nantu a risultati cuncreti. A Camera di i Territorii di Corsica,
incaricata di cuurdina l'iniziative di e parechje tracumunalita &€ amministrazione lucale, puderia mubiliza in modu
efficente a cuuperazione tra I'eletti lucali di pettu a esfide € opportunita cumune.

Esempi internaziunali: A contu regiunale, per esempiu, a Galizia in Spagna vantaghja i prugetti d’'investimentu
quand’elle ci entrenu parechje municipalita di u so territoriu. In Purtugallu, i fondi auropei ghjovanu a finanzia
l'ingiardinera & a messa in opera di piani di sviluppu territoriale cullaburativi, trd unepoche di municipalita. Pé
‘ssi Paesi Bassi, e pruvince soO rispunsevule di u sviluppu di u so territoriu. In stu quatru, so incaricate di
scumparte e so regione in territorii cuerenti & viaghjatoghji, & d’incuragi e municipalita a furmaliza accordi di
cuuperazione. Certe andature piu flessibile anu datu dino risultati boni. St'ultime includenu u sustegnu a u
dialogu € a a custituzione di rete tra e cullettivita lucale, assucenduci imprese € pupulazione, € l'istituzione di
piattaforme di scambii di bone pratiche. A regione di Brandiburgu in Alemagna, per esempiu, identificheghja
poli di criscenza per selezziuna I'andature di cuuperazione, poi finanza i prugetti cumuni a parechje municipalita
(OECD, 2021).

Mantene a crescita di a pruferta di furmazione dispunibile in l'isula, tinendu contu di i bisogni di
Pimpiigadori lucali. A pocu pressu un quartu di i studienti lascianu l'isula per mancanza di filiere di furmazione.
A maio parte (circa I'80%) un voltanu micca subbitu dopu ricevutu u so diploma, cio chi crea una "spalluzzera
di i cerbelli". Per esempiu, i studienti di medicina anu da lascia l'isula tocca a siconda annata di studii. Da l'altra
parte, 'imprese lucale anu u so da fa a truva a manudopura chi li accorre.Una cuurdinazione rinfurzata é
allargata tra e strutture di furmazione & I'impresarii lucali per sviluppa novi cursus educativi deve aiuta a scioglie
u prublema di a scarsia di manudopera € a da a brama a i studienti di travaglia in terra soia. Un primu passu
seria d’'indentifica i bisogni di 'imprese. Dopu, sviluppa a pruferta di furmazione impone di riflette a I'accuglienza
di i studienti affaccaticci, a I'attrattivita di e filiere educative, in particulare quelle di i settori spuntatoghiji, chi
currispondinu a e specificita territuriale, & dinu & l'attrattivita di i posti pé i prufessori & i furmatori.

Esempii internaziunali : Da esempiu, a cullaborazione tra imprese specializate in pruduzzione & accantera
d'energia, cum'é Northvolt & Hitachi Energy, & I'Universita di Dalarna (DU) in Svezia, cuntribuisce a culma e
mancanze di manudopara € a incuragi i studienti a sta in a cuntea dopu ottenutu u so diploma (OECD, 2023).
L'Universita di Manchester, in u Regnu Unitu, include dinu I'imprese piccule € mezane in u sviluppu di i so
prugrammi accademichi. A quistione di a pruferta d’alloghji a bon’pattu, trattata abbastanza in stu diagnosticu,
hé a cundizione di u successu di st ambizione. A Cumunita autonuma di Valenza in Spagna ha messu in anda
u Pianu GenT per attira € ritene i circatori valenziani di prima trinca chi stanu a l'esteru o principianu a so
carriera, cunsiderendu quantungue chi tutte e naziunalita so e benvinute. | circatori anu un appoghju finanziariu
per sviluppa i so prugetti di "ricerca & sviluppu” in l'universita publiche ¢ i centri di ricerca di Valenza, in piu di a
so paga. Da u 2017, a regione he riesciuta a alletta e ritene piu di 214 circatori di fama internaziunale (OECD,
2023).

Sceglie un accostu selettivu di I'investimenti esterni, da ch’elli rispondini a i scopi di diversificazione
setturiale € di sviluppu a longu anda. Mentre chi una pulitica d’attrattivita versu I'investidori furesteri hé
cundutta oramai da I'ADEC, assuciata cu parechji attori regiunali, € chi u Statu hé in posta per rinfurza
l'attrattivita di i territorii, a Corsica deve prumove investimenti in i settori chi anu un’influenza pusitiva nantu a u
so sviluppu € u mantenimentu di a so attrattivita. In particulare, investimenti a scopu di scioglie e sfide di u
cambiamentu climaticu puderebbenu rinfurza a so resilienza generale. Anu da cuntribuisce, per un dettu,
l'investimenti in u turismu durevule a mantene un’attrattivita di a Corsica a longu anda pé i visitadori & a offre
opportunita d’'impieghi pé i giovani. In u mentre, a e cumune li tocca a cuupera strette strette pé aghjunghje
pruposte di valori scumpartuti € nuvatrici da prisenta a investidori pussibuli, da mette in risaltu e so carte maestre
cumplementare, € i ligami sodi chi esistenu in Corsica tra imprese, eletti lucali, I'Universita & i rapprisintanti di a
suceta civile.

Esempii internaziunali : U Costa Rica 0 a Svezia suprana so diventati capifila in quant'a I'attrattivita di IDE
"verdi", creendu e cundizione adequate da permette a I'imprese a impattu d’adutta nove norme cummerciale
eculogiche. Per apprufitta di I'IDE in I'energie rinnuvevule in crescita a livellu mundiale, tocca & a Corsica a
mette in risaltu, per via di una cumunicazione cuurdinata incu l'investidori nantu a i so scopi di pruduzzione
d'energia verde (€ in l'altre filiere, cum'e€ l'ecunumia turchina, quand’elle s6 accumpagnate da ricerche &
furmazione lucale). Un esempiu cuncretu di cuuperazione tra piccule cita so i Supercluster di I'innuvazione in
Canada, chi cuncoglienu attori nant'a cinque duminii di primura (da lI'oceanu a l'intelligenza artificiale passendu
pé e pruteine), creendu cusi centri d'attrattivita setturiali & a scala lucale.

